
Aalisakkanit nioqqutissianik uillunillu uumasunik il.il. nerisassanik 

eqqussinermi uumasut nakorsaannit nakkutilliineq pillugu Kalaallit 

Nunaanni nalunaarut 

 Inuussutissat pillugit inatsisip Kalaallit Nunaanni atortuulersinneqarnissaanik peqqussut nr. 

523, 8. juni 2004-imeersumi § 46, imm. 2, § 49, imm. 2, § 53, imm. 2-4, §§ 57-59 aamma § 69, 

imm. 3-miittut aamma uummasuni nappaatit tunillannartullu pillugit inatsisip Kalaallit Nunaanni 

atortuulersinneqarnissaanik peqqussut nr. 524, 8. juni 2004-meersumi § 20, § 27, imm. 1, § 35, § 

40 aamma § 41, imm. 2-miittut naapertorlugit aalajangersarneqarpoq:  

Kapitali 1 

Atuuffia nassuiaatillu 

§ 1. Tunisassianik nerisassanik ilanngussaq 1-mi taaneqartunik qanorluunniit iliorluni 

Kalaallit Nunannut eqqussineq nalunaarummi pineqarpoq. 

Imm. 2. Umiarsuit nunanit isumaqatigiissutip avataaneersut Kalaallit Nunaanni 

umiarsualivinnut aqqusaarnerinut atatillugu aamma timmisartut nunanit isumaqatigiissutip 

avataaneersut Kalaallit Nunaanni mittarfinnut aqqusaarnerinut atatillugu paasissutissanik 

paarlaasseqatigiinnerit nalunaarummi aamma pineqarput. 

§ 2. Nalunaarummi matumani nassuiaatit makku atuupput: 

Imm. 2. Aalisakkanit nioqqutissiat tassaasut: uumasut tarajulimmiut imermiullu (uillut 

uumasut il.il. kiisalu miluumasut, paarmortut naratsillu tamaasa ilanngunnagit), piniagaappata 

imaluunniit kinguaassiortitaappata, kiisalu uumasunit taakkunannga nerineqarsinnaasut, 

aggorneri tunisassiallu tamarmik 

Imm. 3. Uillut il.il. tassaasut: qimerloqanngitsut illuttut qaleruallit, imarmiut 

kapinartuusalinnik amillit, uumasut puullit aamma siuteqqut imarmiut 

Imm. 4. Qimerloqanngitsut illuttut qaleruallit tassaasut: qimerloqanngitsut illuttut qaleruallit 

Lamellibranchiata, imaani uumasuaqqanik iisassaminnik immikkoortiterisartut 

Imm. 5. Aalisakkat nioqqutissiat suliarineqarsimasut tassaasut: aalisakkat nioqqutissiat 

suliarineqarsimasut, aalisakkat nioqqutissiat suliarineqarnerisigut imaluunniit taamatut 

nerisassianik suliarineqarsimasunik suliareqqiinikkut pilersinneqarsimasut. 

Imm. 6. Nunat niueqatigisat tassaasut: EU-mi nunat, Kalaallit Nunaat, Norge, Island, 

Liechtenstein, Andorra, Savalimmiut aamma Schweiz. Nunat taakku kattullugit taaneqarput 

niueqatigiittut. Nunalli immikkoortui uku niueqatigiittunut ilaanngillat: 

1) Kunngeqafimmi Spaniami Ceuta aamma Melilla, aamma 

2)   Kunngiitsuuffimmi Frankrigimi nunat nunallu immikkoortui imarpiup akianiittut 

Imm. 7. Niueqatigiinneq tassaasoq: aalisakkanik nioqqutissianik uillunillu uumasunik il.il. 

Kalaallit Nunaanni tigusineq, taakku 

1) nunami niueqatigisami tunisassiarineqarsimappata, imaluunniit 

2) nunanit isumaqatigiissutip avataaneersunit pinngorfeqarpata, uumasullu nakorsaasa 

nakkutilliinerisa kingorna ingerlateqqinneqarpata nunamilu niueqatigisami 

suliffeqarfimmit tigusisumiit nunamut niueqatigisamut allamut Kalaallit 

Nunaajunngitsumut tuneqqinneqarpata 

Imm. 8. nunat isumaqatigiissutip avataaneersut tassaasut: nunat niueqatigisat avataanni 

nunat 

Imm. 9. Uumasut nakorsaannit nakkutilliineq tassaasoq: 



1) aalisakkanik nioqqutissianik uillunillu il.il. uumasunik, niueqatigiinnermi tiguneqartunik, 

Fødevarestyrelsip 

a) annguffissaanni misiligutissanik immikkoortitsisuunngitsumik tigusinikkut 

nakkutilliinera, 

b) pasitsaassaqarnermi nakkutilliineq. tassunga ilanngullugu assartuinerup nalaani 

nakkutilliineq, imaluunniit 

c) sukanganerusumik nakkutilliineq 

2) aalisakkanit nioqqutissianik uillunillu il.il. uumasunik, nunanit niueqatigisanit 

utertinneqartunik, suliffeqarfiup tigusisinermini nakkutilliineranik Fødevarestyrelsip 

nakkutilliinera, tak. § 36 

3) aalisakkanik nioqqutissianik uillunillu il.il. uumasunik, nunanit niueqatigisat 

avataaniittunit eqqunneqartut, killeqarfimmi nakkutilliisut 

a) nassiussat uppernarsaatinik pigineqartussaasunik ingiaqateqartinneqarnerannik, 

uppernarsaatini paasissutissat siumoortumik nalunaarummi takuneqarsinnaasumi 

paasissutissanut naapertuunnerinik, kiisalu uppernarsaatinik misissuinerat 

(uppernarsaatinik misissuineq), 

b) nassiussat uppernarsaatillu ingiaqatigitinneqartut imminnut naapertuunnerannik 

nakkutilliinerat (suussusiinik nakkutilliineq), aamma 

c) inuussutissat siunertamut kissaatigineqartumut naleqqunnerannik aamma 

aalajangersakkanik atuuttunik eqqortitsinerannik nakkutilliinerat (piunerannik 

nakkutilliinerat), tassunga ilanngullugu killeqarfinni nakkutilliivinni pisariitsumik 

misissuinerat kiisalu taamaattoqassappat misiligutitut tigusanik Fødevarestyrelsip 

laboratoriaani misissueqqissaarnerat 

4) nunanit isumaqatigiissutip avataaneersunit aalisakkanit nioqqutissiat uillullu uumasut 

il.il. assigiiaanngitsut, aqqusaartinneqartut imaluunniit utaqqiisaasumik toqqorsimanagit 

toqqorsimallugilluunniit, imaluunniit nunanut isumaqatigiissutip avataaneersunut 

anninneqarnissaat siunertaralugu allamut usilersuunneqartut, uppernarsaatinik 

suunerinillu nakkutilliineq kiisalu piunerinik nakkutilliineq nr. 3-mi taaneqartoq 

5) aalisakkanik nioqqutissianik uillunillu il.il. uumasunik, nunanit isumaqatigiissutip 

avataaneersunit utertinneqartunik, suunerinik piunerinillu nakkutilliineq, nr. 3), litra b)-

mi c)-milu taaneqartoq, kiisalu uppernarsaatinik nakkutilliineq, §§ 32-36-mi taaneqartoq 

Imm. 10. Immikkoortitsisuunngitsumik misissuineq imatut paasineqaassaaq: 

niueqatigiinnermut atatillugu inuussutissanik nassiunneqartunik misiligutissatut tigusanik 

misissuineq, niueqatigiinnermut atatillugu Fødevarestyrelsimit isumagineqartoq. 

Nassiussanik toqqaaneq aamma misissuinerup annertussusia aarlerinartoqarneranik naliliineq 

aallaavigalugu aamma Danmarkimi tunisassiarineqartunik inuussutissat taamaaqataannik 

pisortat misissuinerat eqqarsaatigalugu aalajangerneqassaaq 

Imm. 11. Pasitsaassanik misissuineq imatut paasineqassaaq: 

1)  nassiussanik immikkoortitsisuunngitsumik misissuereernermi nassiussat 

akuerineqarsinnaanngippata, tamatuma kingorna nassiussisumit tassannga 

nassiussanik Fødevarestyrelsip misissuinera, aamma 

2)  inuussutissanik nassiussanik niueqatigiinnermi imaluunniit nunanit 

isumaqatigiissutip avataaneersunit eqqunneqartunik immikkut pasitsaassaqarnermi 

Fødevarestyrelsip misissuinera 

Imm. 12. Sukanganerusumik misissuineq imatut paasineqassaaq: 

1)  nassiussat pasitsaassaqarluni misissuinermi nassaarfigineqarsimasut kingorna 

nassiussanik nassiussisumit tassannga nassiussaasunik Fødevarestyrelsip 

niueqatigisamik malitsigisaanik misissuinera, aamma 



2)  nassiussat killeqarfimmi nakkutilliinermi itigartinneqarsimappata kingorna 

nassiussanik nassiussisumit tassannga nassiussaasunik Fødevarestyrelsip 

malitsigisaanik misissuinera 

Imm. 13. Eqqussuineq imatut paasineqassaaq: 

1) aalisakkanit nioqqutissianik aamma uillunik uumasunik il.il. nunamit niueqatigisamit 

tigusaqarneq, 

2) aalisakkanit nioqqutissianik aamma uillunik uumasunik il.il. 

killilersorneqanngitsumik niuerutigineqartussanik kiisalu inuussutissanik 

akitsuuserinermut aaqqissuussinermi »suliareqqitanik« nunanit isumaqatigiissutip 

avataaneersunit eqqussuineq, 

3) nunanit isumaqatigiissutip avataaneersunit aalisakkanit nioqqutissiat uillullu uumasut 

il.il. assigiiaanngitsut, aqqusaartinneqartut imaluunniit utaqqiisaasumik 

toqqorsimaneqanngitsut siullermik eqqunneqarneri, 

4) aalisakkanit nioqqutissianik aamma uillunik uumasunik il.il. 

killilersorneqanngitsumik tuniniarneqartussaanngitsunik kapitali 7-8 malillugit 

eqqussuineq, 

5) aalisakkanit nioqqutissianik aamma uillunik uumasunik il.il., 

killilersorneqanngitsumik tuniniarneqartussaanngitsunik kapitali 6 malillugu 

umiarsuakkut tikittoqarnera, aamma 

6) uumasunit pisunik nioqqutissianik nassiunneqartunik eqqussuineq pillugu Kalaallit 

Nunaannut nalunaarut malillugu eqqussuineq, kinguaassiortitsinermi atortut, 

nammineq atugassat ilanngunnagit 

Imm. 14. Killeqarfimmi uumasut nakorsaat imatut paasineqassaaq: uumasut nakorsaanerat 

Fødevarestyrelsimit killeqarfimmi nakkutilliiviusut arlaanni atorfinitsinneqarsimasoq 

Imm. 15. Killeqarfimmi misissuineq imatut paasineqassaaq: killeqarfimmi uumasut 

nakorsaat imaluunniit immikkut ilinniagaqarsimasoq pisortat sinnerlugit sulisoq, 

Fødevarestyrelsimit toqqarneqarsimasoq, umiarsualivinni tunisassiat eqqunneqarfiini 

killeqarfinni misissuiffinni aalisakkanik nioqqutissianik aamma uillunik uumasunik il.il. 

nerisassianik uumasut nakorsaattut misissuinissamut akisussaasoq. 

Imm. 16. Aqqusaarneq imatut paasineqassaaq: killeqarfimmi misissuiffimmiit 

toqqaannartumik usilersoqqinnani nuna niueqatigisaq aqqusaarlugu killeqarfimmi 

misissuiffimmut allamut nunanit isumaqatigiissutip avataaneersunit aalisakkanit 

nioqqutissianik uillunillu uumasunik il.il. assigiiaanngitsunik nunanut isumaqatigiissutip 

avataaneersunut nunakkut assartuineq. 

Imm. 17. Assigiiaanngitsunik toqqorsineq imatut paasineqassaaq: aalisakkanit 

nioqqutissianik uillunillu uumasunik il.il. assigiiaanngitsunik, tak. imm. 25, nunanit 

isumaqatigiissutip avataaneersunit pileqqaarfeqartunik akitsuutinik akiliiffiusanngitsumi 

quersuarmi, akitsuuserisut uninngatitsivianni imaluunniit umiarsuit taquassaannik niuertumi 

uumasut nakorsaannit toqqarneqartumi utaqqiisaasumik toqqorsineq.  

Imm. 18. Uppernarsaatit pigineqartussaasut imatut paasineqassapput: peqqinnissakkut 

uppernarsaatit, niuernermut uppernarsaatit imaluunniit uumasut nakorsaannit uppernarsaatit, 

assersuutigalugu uumasut nakorsaanit tapiliussatut atsiorneqarsimasut imaluunniit 

uppernarsaatit allat, EU-mi inatsisit imaluunniit Kalaallit Nunaanni inatsisit malillugit 

piumasarineqartut. 

Imm. 19. CVED (Uumasut nakorsaannit misissorneqarsimaneranik uppernarsaat) imatut 

paasineqassaaq: uppernarsaat marlunnik quppernilik, tak, aalisakkanit nioqqutissianik 

uillunillu uumasunik il.il. kiisalu taakkunannga saniatigut tunisassianik aamma saniatigut 

tunisassianik taakkunannga tunisassiarineqartunik nunanit isumaqatigiissutip avataaniittuniit 

eqqunneqartunik killeqarfimmi misissuisarfimmi uumasut nakorsaannit misissuinermut 

suleriaatsit pillugit Kalaallit Nunaannut nalunaarut, tassani allassimalluni nassiussanik 



uumasut nakorsaannit nakkutigineqartussanik tikittoqartussaasoq. Immikkoortoq 1 tassaavoq 

eqqussisup siumoortumik nalunaaruteqarnera, immikkoortorlu 2 uumasut nakorsaannit 

misissorneqarsimanerannut killeqarfimmi misissuisup uppernarsaaneranut aamma 

nassiunneqartut inatsisinut naapertuuneri pillugit aalajangiinermut atorneqartussaasoq. 

Imm. 20. Nassiussat imatut paasineqassapput: inuussutissat uppernarsaammi ingiaqataasumi 

takuneqarsinnaasutut annertussusillit suliarineqarsimasullu. Aamma nassiussisumit 

ataasiinnaasuminngaanniissapput, assartuummik assigiittumik assartorneqarsimassallutik 

aamma tigusisussamit aalajangersimasumit ataasiinnaasumit tiguneqartussaallutik. Kiisalu 

uumasut nakorsaannit ataatsimoorlutik misissorneqassallutik. 

Imm. 21. Suujunnaarsitsineq imatut paasineqassaaq: ikuallaavimmi akuerineqarsimasumi 

ikuallaalluni suujunnarsitsineq. 

Imm. 22. Eqqussuisoq imatut paasineqassaaq: inuk suliffeqarfilluunniit Kalaallit Nunaanni 

angerlarsimaffeqartoq, aalisakkanik nioqqutissianik uillunillu uumasunik il.il. 

eqqussuititsisoq imaluunniit niueqatigiinnermi tigusisuusoq, aamma suliffeqarfiit 

inuussutissalerisut pillugit Kalaallit Nunaannut nalunaarut malillugu Fødevarestyrelsimi 

eqqussuisutut nalunaarsorneqarsimasoq (suliffeqarfiit inuussutissalerisut pillugit nalunaarut). 

Imm. 23. Nassiussanut akisussaasoq imatut paasineqassaaq: eqqussuisoq imaluunniit inuk 

suliffeqarfilluunniit Kalaallit Nunaanni angerlarsimaffeqartoq, eqqussuisumit 

piginnaatitaalluni nassiussanik aalajangersimasunik eqqussisuusoq 

Imm. 24. Aalisakkanit nioqqutissiat uillullu uumasut il.il. assigiinngitsut imatut 

paasineqassapput: aalisakkat nioqqutissiat uillullu uumasut il.il. niueqatigisani 

killilersorneqanngitsumik tuniniagassatut eqqussorneqarnissaat pillugu Kalaallit Nunaanni 

inatsisinik atuuttunik naammassinnittut. 

Imm. 25. Aalisakkanik nioqqutissiat uillullu uumasut il.il. assigiiaanngitsut imatut 

paasineqassapput: aalisakkat nioqqutissiat uillullu uumasut il.il. nunanit isumaqatigiissutip 

avataaneersunit pilerfeqartut, aamma Kalaallit Nunaanni inatsisinik atuuttunik 

naammassinninngitsut. 

Imm. 26. Suliffeqarfik tigusisuusoq imatut paasineqassaaq: suliffeqarfik imaluunniit 

tunisassiorfik, niueqateqarnermi aalisakkanik tunisassianik uillunillu uumasunik il.il. 

tigooraaffiusoq imaluunniit aalisakkat tunisassiat uillullu uumasut il.il. niueqatigiinnermut 

atatillugu tiguneqartut utertinneqarneranni immikkoortiterneqarneranniluunniit 

suliaqarfiusoq. 

Imm. 27. Nakkutilliinermut oqartussat imatut paasineqassapput: Fødevarestyrelsi. 

Ulluinnarni sulinermi Fødevarestyrelsi, FødevareNordjylland, tassaavoq nakkutilliinermik 

isumaginnittoq.  

Imm. 28. Oqartussatut piginnaatitaasut imatut paasineqassapput: Fødevarestyrelsi 

imaluunniit inuussutissalerinermi uumasullu nakorsaqarnikkut nunani allani taamaaqataanik 

oqartussaasut. 

Imm. 29. Umiarsuit taquassaannik niuertoq imatut paasineqassaaq: akitsuuserisut 

toqqorsiviat inuussutissanik umiarsuarnut nioqqutissatut naatsorsuutigineqartunik aamma 

nunani niueqatigisani tuniniarneqartussaanngitsunik uninngatitsivissatut akileraartarnermut 

oqartussanit immikkut akuerisaasimasoq. 

Imm. 30. Aliikkutaralugu uumasuutinut nerukkaatissat imatut paasineqassapput: uumasunut 

nalinginnaasumik inunnit nerisinneqarlutillu uumasuutigineqartunut nerukkaatissat, 

uumasuuteqarneq nerineqarnissaannik nunalerinermiluunniit tunisassiornermut 

siunnerfeqanngippat. 

Imm. 31. Uumasunut meqqulinnut nerukkaatissat imatut paasineqassapput: amernik 

tunisassiornissaq siunertaralugu, nerisassatulli atorneqanngitsunut uumasunut 

uumasuutigineqartunut kinguaassiortinneqartunulluunniit nerukkaatissat. 



Imm. 32. Assilisaq uppernarsarneqarsimasoq imatut paasineqassaaq: Uppernarsaateqqaap 

assilinera, assilisap ilumoortuunera Fødevarestyrelsimit uppernarsarneqartoq. 

Imm. 33. Inuussutissat katitikkat imatut paasineqassapput: inuussutissat aalisakkanit 

nioqqutissianik suliarineqarsimasunik aamma  naasuniit pisunik inuussutissanik akoqartut, 

akuliussap uumasunit pisup suliarineqarnera inuussutissap katitikkap naammassillugu 

suliarineranut akuliutivissimasoq. Ilanngussaq 1, kapitali 2-mit takuneqarsinnaavoq 

inuussutissat katitikkat suut nalunaarummut matumunga ilaanersut taamaalillutillu uumasut 

nakorsaannit misissorneqartussallutik. 

Imm. 34. TRACES imatut paasineqassaaq: EU'p uumasut nakorsaqarnikkut 

ataatsimoortumik paasissutissiisarfia, tak. Traces-ip atorneqarnissaa pillugu aalajangiineq 

2004/292/EF aamma aalajangiinerup allanngortinnera 92/486/EØF, aalajangiinikkut 

2005/515/EF-ikkut kingullermik allanngortinneqartoq. 

Imm. 35. Utertitsineq imatut paasineqassaaq: nunamut niueqatigisamut imaluunniit 

nunamut allamut nassiussanik itigartinneqartunik nassiussineq. 

Imm. 36. Angerlaassineq imatut paasineqassaaq: nassiussat nunami niueqatigisami 

annguffissaminnut apuutsinnagit, imaluunniit nunanut allanut annissinermi, naasiussat 

nunanit niueqatigisanit anninneqartinnagit avammut niuertup suliffeqarfimmut avammut 

annissuisumut nammineq piumassutsiminik utimut assartuinera. 

Imm. 37. Poortuineq imatut paasineqassaaq: inuussutissanik atortussanut inissiineq, 

atortussaq inuussutissamut toqqaannartumik attuumatillugu, atortussarlu namminermi 

(poortuutaalluni ikioraaviulluniluunniit). 

Imm. 38. Poortuutit imatut paasineqassapput: inuussutissanik poortoriikkanik poortamik 

ataatsimik poortanillunniit arlalinnik ikioraavimmut silarliusumut inissiineq, ikioraavimmullu 

namminermut.  

Imm. 39. Nioqqutissat misiligutit imatut paasineqassapput: aalisakkanik inoqqutissiat 

uillullu uumasut il.il. makkununnga taamaallaat aalajangigaasut: 

1) suliffeqarfinni inuussutissalerisuni laboratorianiluunniit il.il. misissuinernut 

misissueqqissaarnernulluunniit, 

2) maskinanik il.il. misileraatissat, 

3) saqqummersitsinerni takutitassat imaluunniit 

4) aallartitaqarfinni sinniisoqarfinniluunniit atugassat. 

Kapitali 2 

Niueqatigiinneq 

§ 3. Aalisakkat nioqqutissiat uillullu uumasut il.il. uppernarsaatinik piumasaqaataasunik 

ingiaqateqartinneqassapput, uumasut peqqissuunissaannik pissuteqartumik tamanna pillugu 

akuersissutigineqarsimasunik aalajangersagaqarpat. 

§ 4. Suliffeqarfiit tigusisuusut noqqaasoqarneratigut aalisakkanit nioqqutissianik uillunillu 

uumasunik il.il. nassiussanik tigusineq imaluunniit tigusaqarnissamik ilimagisaqarneq 

Fødevarestyrelsip immikkoortitikkamik nalunaarsuiffia malillugu nakkutilliinermi 

oqartussanut nalunaaruteqassapput. 

§ 5. Suliffeqarfiit tigusisuusut nassiussat tiguneqarsimasut pillugit ingerlaavartumik 

nalunaarsuissapput. Eqqussuisoq, ulloq tigusiffiusoq, tunisassiat suuneri, poortat 

amerlassusaat, oqimaassuseq, nuna pileqqaarfia, suliffeqarfik pileqqaarfia nunanilu 

nassitsisuusoq pillugit paasissutissanik nalunaarsuineq imaqassaaq. Nalunaarsuiffik 

suliffeqarfimmi tigusisuusumit sivikinnerpaamik ukiuni tallimani tigummineqassaaq. 

Nalunaarsuiffik noqqaasoqarneratigut Fødevarestyrlesimut takutinneqassaaq. 



Imm. 2. Suliffeqarfiup tigusisuusup piginnittui nikippata, suliffeqarfiulli akuersissut 

imaluunniit akuersinermi normu allanngortinnagu ingerlatsinini nangippagu, piginnittut 

nikinnerat apeqqutaatinnagu  imm. 1 malillugu pisussaaffik atuutiinnassaaq. 

§ 6. Eqqussuisup – nammineq nakkutilliinermi ilaatut – nassiussat suliffeqarfimmit 

tigusisumit tiguneqartut tamaasa inatsisinik atuuttunik naammassinninnersut nakkutigissavaa 

kiisalu nassiussat takuniarlugit. Nassiussat atorneqartinnagit allamulluunniit 

tunniunneqartinnagit nammineq nakkutilliineq taamma ingerlanneqassaaq, nakkutilliinermilu 

inatsisit atuuttut naapertorlugit suunerinik ilisarnaatit inuussutissanut allanneqarsimanersut 

qulakkeerneqassaaq. 

Imm. 2. Nassiussani pissusissamisuunngitsortaasut eqqussuisup nakkutilliinermut 

oqartussanut ingerlaannaq nalunaarutigissavai. 

§ 7. Aalisakkanik nioqqutissianik uillunillu uumasunik il.il. nassiussanit tiguneqartunit 

nakkutilliinermut oqartussaasut misiligutissanik immikkoortitsisuunngitsunik tigusissapput. 

Imm. 2. Inatsisit atuuttut eqqortinneqannginnerannik pasitsaassinermi, nakkutilliinermi 

oqartussat pasitsaassaminnik misissuissapput, tassunga ilanngullugu assartuinerup nalaani 

misissuineq aamma assartuinerup nalaani nioqqutissiat assartuummi inissisimaffiinik 

misissuineq. 

Imm. 3. Imm. 1 imaluunniit 2 naapertorlugu misissuinerni paasineqarpat inatsisit atuuttut 

eqqortinneqarsimanngitsut, tamatuma kingorna inuussutissanik suliffeqarfimmit 

tassanngaanniit nassiunneqartunik nakkutilliinermi oqartussat pasitsaassanik misissuissapput. 

Imm. 4. Misissuinerni imm. 1-3-mi pineqartuni suliffeqarfimmit tassanngaanniit nassiussat 

uteqqiattumik pissusissamisuunngitsoqartarpata, tamatuma kingorna suliffeqarfimmit 

tassannga inuussutissanik nassiunneqartunik nakkutilliinermut oqartussaasut 

sukanganerusumik misissuisassapput. 

Imm. 5. Nassiussat pasitsaassaqarnikkut misissorneqartut imaluunniit sukanganerusumik 

misissorneqartut nakkutilliinermi oqartussanit arsaarinnissutigineqassapput, nakkutilliinermut 

oqartussaasunit iperarneqarnissaasa. Utertinneqarnissaasa imaluunniit suujunnaarsinnissaasa 

tungaannut. 

Imm. 6. Imm. 3 nappertorlugu pasitsaassinermi misissuinermut, imm. 4 naapertorlugu 

sukanganerusumik misissuinermut, kiisalu inuussutissanik arsaarinninnermut atatillugu 

aningaasartuutit nioqqutissanik eqqussisumit akilerneqassapput. 

§ 8. Paasineqarpat aalisakkanit nioqqutissiat uillullu uumasut il.il. nassiussat inatsisinik 

atuuttunik naammassinninngitsut, nassiussat nakkutilliinermi oqartussanit 

arsaarinnissutigineqassapput. Nassiussat ilai tuniniaaqqiffiusunut kingusinnerusunut 

anngussimappata, nakkutilliinermut oqartussat eqqussuisoq naalakkissavaat inuussutissat 

taakku uterteqqullugit, tamatumalu kingorna nakkutilliinermut oqartussat inuussutissanik 

taakkuninnga arsaarinnissaaq.  

Imm. 2. Amigaataasut § 6 naapertorlugu paasineqarpata, nakkutilliinermut oqartussat 

arsaarinninnissaq pinngitsoorsinnaavaat. 

Imm. 3. Nakkutilliinermi oqartussat  eqqussuisumut imaluunniit taassuma peqannginnerani 

avammut niuertoq peqqusinnaavaa, taamaattorli imm. 4, nassiussat arsaarinnissutaasut  

1) piffissaliussap aalajangersarneqartup iluani utertinneqassasut, 

2) aliikkutaralugu uumasuutinut imaluunniit uumasunut meqqulinnut piffissaliussaq 

aalajangerneqartoq qaangiutsinnagu nerukkaatissiarineqassasut, imaluunniit 

3) piffissaliussaq aalajangerneqartoq qaangiutsinnagu suujunnaarsinneqassasut. 

Imm. 4. Inuussutissat imm. 1-imi oqaaseqatigiinnut siullernut ilaasut suliffeqarfimmi 

tigusisumi tigummisaagallarnissaat, atorneqannginnissaat imaluunniit kingulliullutik 



tuniniaasunut nassiussorsimannginnissaat eqqussuisup isumagisimappagu, imm. 3 malillugu 

peqqussuteqarnissaq nakkutilliinermut oqartussanit pinngitsoorneqarsinnaavoq. Akerlianilli 

inuussutissat utertinneqarnissaat, allanngorlugit suliarineqarnissaat 

sujunnaarsinnissaalluunniit nakkutilliinermut oqartussat aalajangersinnaavaat.  

Imm. 5. Utertitsineq, allanngortillugit suliarinninneq suujunnaarsitsinerlu pillugit 

piumasaqaatinik erseqqinnerusunik nakkutilliinermi oqartussat aalajangersaassapput, 

uppernarsaat eqqussuisumit saqqummiunneqartussaq ilanngullugu. 

Imm. 6. Nakkutilliinermut oqartussat nassiussanik utertitsinissaq akuersissutigereerpassuk, 

eqqussuisup nassiussat aatsaat utertissinnaavai, akuersissut nunami niueqatigisami 

suliffeqarfiup pileqqaarfiusup nunap niueqatigisap sumiiffigisaani oqartussanit 

piginnaatitaasumit eqqussuisup pissarsiariniarsimappagu. Nunani niueqatigisani oqartussanit 

piginnaatitaasunit akuersissut eqqussuisup nalunaarutigisimasaanik itigartitsinermut 

pissutaasimasup erseqqissumik allaaserineranik imaqassaaq. 

Imm. 7. Utertitsinissaq imaluunniit aliikkutaralugu uumasuutinut imaluunniit uumasunut 

meqqulinnut nerukkaatissiarinissaat ajornarpat, imaluunniit piffissaliussaq nakkutilliinermut 

oqartussanit aalajangersarneqarsimasoq qaangerneqarsimappat, imaluunniit illuatungeriinnik 

tusarniaanermi eqqussuisoq tamatumunnga akuersisimappat, nassiussat 

suujunnaarsinneqassapput. 

Imm. 8. Suujunnaarsitsinerup nakkutilliinermut oqartussanit nakkutigineqarnissaa 

eqqussuisup qulakkiissavaa. 

Imm. 9. Inuussutissanik arsaarinninnermut, tunuartitsinermut, utertitsinermut, 

suliareqqiinermut suujunnaarsitsinermullu atatillugu aningaasartuutit eqqussuisumit 

akilerneqassapput. 

Imm. 10. Imm. 9-mi aningaasanut pineqartunut Fødevarestyrelsi pinngitsaaliissummik 

akiliisitsinissamut pisinnaatitaaffeqarpoq. 

§ 9. Nakkutilliinermut oqartussat nassiussanik arsaarinnissapput paasineqarpat: 

1) uumasuni nappaatit tunillaassuuttullu pillugit inatsisip Kalaallit Nunaannut 

atuuttussanngortinnissaa pillugu kunngip peqqussutaani ilanngussaq 1-imi 2-miluunniit 

taaneqartut ilaannik naparsimalersitsisinnaasunik nassiussani sananeqaateqarpat, 

imaluunniit uumasut nappaataannik peqarpat imaluunniit pissutsit suugaluartulluunniit 

inuit uumasulluunniit peqqissusiannut ulorianartorsiortitsisinnaasut atuuppata, 

imaluunniit 

2) nassiussat nunap immikkoortuanit inunnik uumasunilluunniit tunillaasinnaasunik 

sakkortuumik nappaateqalersimaneranik pasisami paasineqartumiluunniit pisuuppata, 

taamaattoq tak. Imm. 2. 

Imm. 2. Nassiussat arsaarinnissutigineqartut piffissaliussap qaangiutinnginnerani 

suujunnaarsinneqarnissaannik nakkutilliinermut oqartussat eqqussuisumut taassumalluunniit 

peqannginnerani avammut niuertumut peqqussuteqarsinnaapput. 

Imm. 3. Nassiuttat imm. 1-imi taaneqartut ilaat kingusinnerusukkut tununiaasunut 

anngussimappata, nakkutilliinermut oqartussat eqqussuisoq peqqussavaat inuussutissanik 

taakkuninnga tunuartitseqqullugu, tamatuma kingorna nakkutilliinermut oqartussat 

inuussutissanik arsaarinnissapput, pineqartullu suujunnaarsinneqarnissaannik eqqussuisoq 

peqqussallugu. 

Imm. 4. Nakkutilliinermut oqartussat aalajangiisinnaapput pisuni imm. 1, nr. 2-mi 

taaneqartuni, inuussutissat silaannaarlugu matuneqarsimasunut ikillugit F0—mik 

nalileeriaatsimi minnerpaamik 3,00-miitillugu kissartumik suliarineqarsimasunut 

atuutissanngitsoq (qillertuusamiittunut). 

Imm. 5. Suujunnaarsitsinermut atugassarititaasut erseqqinnerusut nakkutilliinermut 

oqartussat aalajangersassavaat, uppernarsaatit eqqussusup saqqummiussassai ilanngullugit. 



Imm. 6. Suujunnaarsitsinerup nakkutilliinermut oqartussanit nakkutigineqarluni pinissaa 

eqqussuisup qulakkiissavaa. 

Imm. 7. Inuussutissanik arsaarinninnermut, tunuartitsinermut suujunnaarsitsinermullu 

atatillugu aningaasartuutit eqqussuisumit akilerneqassapput. 

Kapitali 3 

Eqqussuineq 

§ 10. Aalisakkanit nioqqutissiat uillullu uumasut il.il. nunanit allaniit tikisinneqartut 

piffinnut killeqarfimmi nakkutilliiviit inuussutissanik pineqartunik nakkutilliinissamut 

akuerineqarsimasut sumiiffigisaanni Kalaallit Nunaannut eqqunneqarnissaat eqqussuisup 

qulakkiissavaa, tak. ilanngussaq 2. 

Imm. 2. Aalisakkanit nioqqutissiat uillullu uumasut il.il. killeqarfimmi nakkutilliivimmut 

apuuttut, inuussutissat niueqatigisanut eqqunneqartinnagit killeqarfimmi nakkutilliivimmi 

tassani uumasut nakorsaannit misissorneqarnissaat eqqussuisup qulakkiissavaa, taamaattoq 

tak. § 24.  

§ 11. Aalisakkanit nioqqutissiat uillullu uumasut il.il. nunanit isumaqatigiissutip 

avataaniittuniit Kalaallit Nunaannut eqquteqqusaanngillat imaluunniit uterteqqusaanngillat, 

niueqatigisani killeqarfimmi avallermi killeqarfimmi nakkutilliivimmi uumasut nakorsaannit 

misissorneqarsimanngippata. 

Imm. 2. Aalisakkanit nioqqutissiat uillullu uumasut il.il. imm. 1-imut ilaasut, niueqatigisani 

killeqarfimmi avallermi uumasut nakorsaannit misissorneqarsimanngitsut, nakkutilliinermut 

oqartussanit arsaarinnissutaassapput, nassiussallu utertinneqarnissaat imaluunniit 

suujunnaarsinneqarnissaat eqqussisumut piumasaralugu, tak. § 19, imm. 2, nr. 1, 2-luunniit. 

Imm. 3. Aalisakkanit nioqqutissiat uillullu uumasut il.il. nunanit isumaqatigiissutip 

avataaneersunit pileqqaarfeqartut, niueqatigiinnermi Kalaallit Nunaanni tiguneqartut, kapitali 

2-mut ilaatinneqarput. 

§ 12. Aalisakkanit nioqqutissiat uillullu uumasut il.il. eqqunneqarnerminni uppernarsaatinik 

allaqqaagaasunik piumasaqaatigineqartunik ingiaqateqartinneqassapput, uppernarsaatit 

inuussutissat pineqartut pillugit inuit aamma/imaluunniit uumasut peqqissusaannut atatillugu 

uppernarsaatinik atsiorneqarsimasunik imaqassapput. 

Imm. 2. Uppernarsaatit ingiaqatigitinneqartut allaqqaarneqarfiat killeqarfimmi 

nakkutilliisunut tunniunneqassaaq, uppernarsaatillu killeqarfimmi nakkutilliiffiusumi 

toqqorsimatinneqassallutik, taamaattoq tak. imm. 3. Uppernarsaatip assilinera 

uppernarsarneqarsimasoq killeqarfimmi nakkutilliisup nassiussanik eqqussisumut 

tunniutissavaa. Assilisap uppernarsarneqarsimasup nassiussanut, inuussutissalluunniit 

uumasut nakorsaannit misissorneqareernerisa kingorna nassiussanut arlaqartunut 

agguaanneqarsimappata, nassiussat ilaannut ataasiakkaanut tamanut ingiaqataatinnissaa 

eqqussuisup qulakkiissavaa. 

Imm. 3. Aalisakkanit nioqqutissiat uillullu uumasut il.il. assigiiaanngitsut nassiussanut 

agguarlugit aggorneqaqqusaanngillat, taamaattoq tak. imm. 4. Inuussutissat uumasut 

nakorsaannit misissorneqareernermik kingorna uppernarsaatinik piumasaqaataasunik 

allaqqaagasunik ingiaqateqartinneqassapput. 

Imm. 4. Taamaattoq aalisakkanit nioqqutissiat uillullu uumasut il.il. assigiiaanngitsut, 

akitsuutinik akiliiffiusanngitsumi quersuarmi, akitsuuserisut uninngatitsivianni imaluunniit 

umiarsuit taquassaannik niuertumi uumasut nakorsaannit toqqarneqartumi utaqqiisaasumik 

toqqortat imaluunniit taquassarsinissaq siunertaralugu killeqarfimmi nakkutilliivimmiit 

umiarsuarmut toqqaannartumik ingerlanneqartut, uumasut naakorsaannit 



misissorneqareerpata, toqqorsivinni taakkunani imaluunniit killeqarfimmi nakkutilliiviusumi 

agguarneqarsinnaapput.  Nassiussat anninneqarneranni nakkutilliinermut oqartussat 

akitsuutinik akiliiffiusanngitsumi quersuarmi imaluunniit akitsuuserisut toqqorsivianni 

uppernarsaatit piumasaqaataasut assilineqarnerannik assilisamik eqqussuisumut 

tunniussisinnaapput. 

 

§ 13. Eqqussuisoq eqqussivimmi akitsuuseriffimmi killeqarfimmi nakkutilliisumut 

nalunaarummik (CVED, immikkoortoq 1 immersorneqarsimasumik) siumoortumik 

nassiussissaaq. Aalisakkanit nioqqutissianik uillunillu uumasunik il.il. kiisalu taakkunannga 

saniatigut tunisassianik aamma saniatigut tunisassianik taakkunannga tunisassiarineqartunik 

nunanit isumaqatigiissutip avataaniittuniit eqqunneqartunik aamma uumasut nakorsaannit 

misissorneqartussanik tikittoqarnissaanik allassimasunik killeqarfimmi misissuisarfimmi 

uumasut nakorsaannit misissuinermut suleriaatsit pillugit Kalaallit Nunaannut nalunaarummi 

§ 4 malillugu siumoortumik nalunaaruteqartoqassaaq, tak. nalunaarummi ilanngussaq 3. 

Nassiussat nunamut niueqatigisamut tikinnissaat kingusinnerpaamik nalunaaquttat akunneri 

48-it sioqqullugit siumoortumik nalunaarut killeqarfimmi nakkutilliisumit 

tiguneqarsimassaaq nalunaaquttap akunneri taakku 48-t nalunaarutip imaluunniit 

nalunaarsukkat Fødevarestyrelsip nalinginnaasumik ammasarfiata iluani tiguneraniit 

naatsorsorneqassapput. 

Imm. 2. Siumoortumik nalunaarut danskisut imaluunniit tuluttut allassimassaaq, aamma 

eqqortumik immersorneqarsimassalluni naqqiisoqarsimassananilu. 

Imm. 3. Nassiussat eqqortumik siumoortumik nalunaarutigineqarsimasut piffissaq 

tikiffissatut naatsorsuutigisaq sioqqullugu tikippata. umiarsuaq nassiussanik usisoq 

talissinnaavoq,  CVED-li naapertorlugu tikiffissatut naatsorsuutigineqartoq sioqqullugu 

nassiussat usingiarneqarsinnaanngillat. Nassiussat containerinut ikillugit 

eqqunneqarsimappata, containerit usingiarneqarsinnaapput, umiarsualivimmilu 

ungalusimasumi uninngatinneqarlutik. Piffissaq CVED naapertorlugu tikiffissatut 

naatsorsuutigineqartoq sioqqullugu containerit ammarneqassanngillat. 

Imm. 4. Nassiussanut akisussaasup uumasut nakorsaannit misissuisoqareernerata kingorna, 

tak. Killeqarfimmi nakkutilliineq pillugu nalunaarummi § 5, imm. 3-5, nassiussanut 

akisussaasup CVED killeqarfimmi nakkutilliivimmi akitsuuserisutut oqatussanut 

nassiutissavaa. 

§ 14. Niueqatigiinnermi akunnermuliuttut, umiarsuarnik sullissisut, assartuinermik 

ingerlatseqatigiiffiit, allakkisarnermik ingerlatseqatigiiffiit il.il. umiarsuarnut tamanut 

Kalaallit Nunaannut aqqusaartunut tamanut usit nalunaarsorsimaffiannik killeqarfimmi 

nakkutilliisumut nassiussissapput. Usit allattorsimaffiat (cargomanifest) nassiunneqassaaq, 

aamma usit taakkuluunniit ilai aalisakkanit nioqqutissianik uillunillu uumasunik il.il. 

allaanerusunik imaqaraluarpata, aamma usit taakkuluunniit ilai umiarsuarmiiginnaraluarpata, 

allamut usilersorneqarlutik, niuneqarlutik, eqqunneqarlutik aqqusaartinneqarlutilluunniit. 

Umiarsuup usisarfii imaqanngippata, assigisaa atuutissaaq. 

Imm. 2. Usisat allattorsimaffiat, umiarsuup sorliunera nioqqutissallu ataasiakkaat 

nassuiaataat erseqqissumik takuneqarsinnaasunngorlugit ilusiligaasoq, umiarsuup 

tikiffissaatut naatsorsuutigisaq sioqqullugu killeqarfimmi nakkutilliivimmut 

apuunneqareersimassaaq. 

Imm. 3. Aalisakkanit nioqqutissiat uillullu uumasut il.il. usinut imm. 1-imi taaneqartunut 

ilaasut, umiarsuarmiiginnartinneqanngikkunik siumoortumik nalunaarutigineqassapput, tak. § 

13, imm. 1-2. 



§ 15. Umiarsualiviit, killeqarfimmi nakkutilliivimmik pilersitsiviusimasut, umiarsuit 

killeqarfimmi nakkutilliivimmut tikinnissaannik ilimagisat pillugit allattuiffimmik 

nassiussisassapput. Allattuiffiit umiarsuit aqqinik aamma umiarsualivimmit 

suminngaaneerneri pillugit paasissutissanik imaqassapput. 

§ 16. Aalisakkanit nioqqutissiat uillullu uumasut il.il. killeqarfimmi nakkutilliivimmi 

uumasut nakorsaannit misissorneqassapput, tak. nakkutilliinerit qanoq 

akulikitsigisarnissaannik ilanngussaq 3-mi allassimasut, imaluunniit Fødevarestyrelsip 

erseqqinnerusumik aalajangiisimanera tunngavigalugu, taamaattoq tak. § 26, imm. 5, § 27, 

imm. 4 aamma uumasunit pisunit nioqqutissianik nassiussanik nammineq atugassanik 

eqqussineq pillugu Kalaallit Nunaannut nalunaarut. 

§ 17. Aalisakkanit nioqqutissiat uillullu uumasut il.il., umiarsuarni nunat tamalaat 

angallaffiiniittuniittut, nunamit isumaqatigiissutip avataaneersunit aqqusaartuniittut, aamma 

inuttat ilaasullu nerisassaannut aalajangerneqarsimasut, kiisalu aalisakkanit nioqqutissianit 

uillunillu uumasunit il.il. taakkunannga eqqakkat, Kalaallit Nunaannut eqqunneqartut, 

killeqarfimmi nakkutilliivimmi akuerisaasumi uumasut nakorsaannit misissorneqassapput.  

Imm. 2. Inuussutissat umiarsuarni ilaasunut sulisunullu inuussutissatut 

naatsorsuussaagaluartut, taakkualu poortuutaat ataasiaannarluni atortakkat umiarsuarmit 

niuneqartut, nakkutilliinermut oqartussanit nakkutigineqartumik 

suujunnaarsinneqarnissaannut umiarsuarmik piginnittut akisussaapput. Inuussutissanit 

taakkunannga eqqakkanut assigisaa atuuppoq. 

Imm. 3. Inuussutissat imm. 2-mi pineqartut taakkunanngalu eqqakkat niuneqassatillugit, 

umiarsuarnik piginnittut nakkutilliinermut oqartussanut siumoortumik nalunaaruteqassapput. 

Imm. 4. Aalisakkanit nioqqutissiat uillullu uumasut il.il. imm. 1-imut ilaasut killeqarfimmi 

nakkutilliisuniit siumoortumik akuersisoqarneratigut nunat tamalaat angallaffiini 

umiarsuarmit umiarsualivimmi tassani umiarsuarmut allamut toqqaannartumik 

nuunneqarsinnaapput, nuussineq akitsuuserisut matusaanni ingerlanneqarpat, aamma 

aalisakkanit nioqqutissiat uillullu uumasut il.il. pineqartut nunani niueqatigisani imaluunniit 

nunani isumaqatigiissutip avataaniittuni imaluunniit nunat isumaqatigiissutip avataaniittut 

ilaanni, uumasut peqqissuunissaat eqqarsaatigalugu EU-mit akuerineqarsimasumi 

pileqqaarfeqarpata, tak. ilanngussat 8-9. 

Imm. 5. Suujunnaarsitsinermut atatillugu aningaasartuutit, tak. imm. 2, umiarsualivimmik 

piginnittup akilertussaavai. 

§ 18. Inatsisit atuuttut eqqortinneqannginnerinik pasitsaassaqarnermi killeqarfimmi 

nakkutilliisut pasitsaassaqarnermi nakkutilliissapput, tassunga ilanngullugu  assartuutinik 

misissuisoqassalluni. 

Imm. 2. Pasitsaassaqarneq tunuliaqutaralugu killeqarfimmi nakkutilliisut misiligutissanik 

tigusisimappata, nassiussat killeqarfimmi nakkutilliivimmi tigummigallarneqassapput. 

Pasitsaassineq uppernarsineqanngippat nassiussallu inatsisinik atuuttunik eqqortitsippata, 

nassiussat ingerlaannartumik siunertamut akuerineqassapput. 

Imm. 3. Uumasut nakorsaannit misissuisoqarnerani peqqinnissakkut aarlerinartoqartoq 

imaluunniit annertuunik allanik imaluunniit uteqqinneqartunik kukkusoqarsimasoq 

paasineqarpat, killeqarfimmi nakkutilliisut aalisakkanit nioqqutissianik uillunillu uumasunik 

il.il. kingorna nassiussanik, assigisaannillu pinngorfeqartunik, sukanganerusumik 

misissuissapput, tak. imm. 4. Sukanganerusumik nakkutilliinermi killeqarfimmi nakkutilliisut 

nassiussat pineqartut killeqarfimmi nakkutilliivimmi tigummigallassavaat. 



Imm. 4. Sukanganerusumik nakkutilliineq aatsaat atorunnaarsinneqassaaq 

pileqqaarfiusumiit tassannga niueqatigisamut nassiussani tulleriiginnartuni qulini 

eqqunneqartuni misissueqqissaarnerit inerneri inatsisinut naapertuuppata. 

Imm. 5. Sukanganerusumik misissuinermut atatillugu nakkutilliinermi aningaasartuutit 

matussutissaannut qularnaveeqqut akileqquneqassaaq. 

Imm. 6. Sukanganerusumik misissuinermut atatillugu aningaasartuutit eqqussuisup 

akilertussaavai. Aningaasartuutit tamarmiusut akilerneqarpata, qularnaveeqqut utertillugu 

akilerneqassaaq. 

§ 19. Nassiussat aalajangersakkanik atuuttunik naammassinninngippata, imaluunniit 

uumasut nakorsaannit misissuinerup kingorna siunertamut akuerineqarsinnaanngippata, 

killeqarfimmi nakkutilliisut nassiussat arsaarinnissutigissavaat. 

Imm. 2. Killeqarfimmi nakkutillisut eqqussuisumut makkuninnga piumasaqassapput 

1) nassiussat sivisunerpaamik ullunik 60-inik piffissaliussap iluani utertinneqassasut, 

2) nassiussat piffissaliussap aalajangeqarsimasup iluani aliikkutaralugu uumasuutinut 

imaluunniit uumasunut meqqilinnut nerukkatissaliarineqassasut, imaluunniit 

3) nassiussat piffissaliussap aalajangerneqarsimasup iluani suujunnaarsinneqassasut. 

Imm. 3. Nassiussat imm. 1-imi taaneqartut killeqarfimmi nakkutilliivik 

qimassimassappassuk, nakkutilliinermut oqartussat nassiussanik arsaarinnissapput, 

nassiussallu tuniniarneqannginnissaat pillugu aalajangiissallutik. Nassiussat ilai 

kingusinnerusumi tuniniaaffiup ilaanut anngussimappata, nakkutilliinermut oqartussat taakku 

aamma arsaarinnissutigissavaat. Nakkutilliinermut oqartussat imm. 2-mi taaneqartutut 

peqqussuteqassapput. 

Imm. 4. Inuussutissat suliffeqarfimmi apuuffissaanni tigummigallarneqarnissaat 

eqqussuisumit isumagineqarsimappat atorneqalersimanatillu imaluunniit kingusinnerusumi 

tuniniaaffiit ilaannut nassiussorneqarsimanatik, nakkutilliinermut oqartussat 

peqqussuteqarnissartik pinngitsoorsinnaavaat. Inuussutissalli imm. 2-mi allanneqartutut 

utertinneqarnissaannik, suliareqqinneqarnissaannik imaluunniit aserorterneqarnissaannik 

nakkutilliinermut oqartussat akerlianik aalajangiisinnaapput. 

Imm. 5. Killeqarfimmi nakkutilliisut imaluunniit nakkutilliinermut oqartussat 

utertitsinermut, suliareqqiinermut suujunnaarsitsinermullu piumasaqaatinik 

erseqqinnerusunik aalajangersaassapput, uppernarsaat eqqussuisumit 

saqqummiunneqartussaq ilanngullugu aalajangersassallugu. 

Imm. 6. Utertitsineq § 20 malillugu pissaaq. 

Imm. 7. Imm. 2 malillugu utertitsineq killeqarfimmi nakkutilliivimmit inuussutissat 

uumasut nakorsaannit misissorneqarfiannit pissaaq, aamma assartuutaasoq 

taannaaginnassalluni. Imm. 3 imaluunniit 4 malillugu utertitsineq killeqarfimmi 

nakkutilliivimmit inuussutissanik pineqartunik misissuinissamut akuerisaasumit 

qaninnerpaamit pissaaq. 

Imm. 8. Utertitsinissaq imaluunniit aliikkutaralugu uumasuutinut imaluunniit uumasunut 

meqqulinnut nerukkatissaliarineqarnissaat ajornarpat, imaluunniit piffissaliussaq 

killeqarfimmi nakkutilliisut imaluunniit nakkutilliinermut oqartussat aalajangigaat 

qaangerneqarsimappat, nassiussat suujunnaarsinneqassapput. Illuatungeriinnik tusarniaanermi 

nassiussat suujunnaarsinneqarnissaat eqqussuisup tamatigut piumasarisinnaavaa. 

Imm. 9. Suujunnaarsitsinerup killeqarfimmi nakkutilliisunit imaluunniit nakkutilliinermut 

oqartussanit nakkutigineqarluni pinissaa eqqussuisup qulakiissavaa. 

Imm. 10. Inuussutissanik arsaarinninnermut, utertitsinermut, suliareqqiinermut imaluunniit 

suujunnaarsitsinermut atatillugu aningaasartuutit eqqussuisup akilertussaavai.  



§ 20. Nassiussat § 19 naapertorlugu itigartitaasut utertinneqarnissaannut Fødevarestyrelsi 

taamaallaat akuersisinnaavoq imaappat: 

1)  apuuffissaat pillugu Styrelsi nassiussanullu akisussaasoq isumaqatigiissimappata 

2)  inuussutissat pineqartut sooq aamma qanoq pisoqarmat Kalaallit Nunaanni 

niuerutigineqarsinnaannginneri pillugit nunami isumaqatigiissutip avataaniittumi 

pileqqqaarfimmi imaluunniit nunami isumaqatigiissutip avataaniittumi apuuffissami 

oqartussat piginnaatitaasut suliffeqarfiup inuussutissalerisup pisortaata aatsaat 

ilisimatissimappagit, aamma 

3)  nunami isumaqatigiissutip avataaniittumi apuuffissami oqartussat piginnaatitaasut, nuna 

isumaqatigiissutip avataaniittumi apuuffissaq nuna isumaqatigiissutip avataaniittumi 

pileqqaarfiusoq assiginngippagu nassiussat tiguneqarnissaannut piareersimaneq pillugu 

Fødevarestyrelsi ilisimatissimappassuk. 

Imm. 2. Pisortat nakkutilliinerisa inernerata taamatut iliornissaq pinngitsoortinngippagu, 

nassiussat apuuffissaat pillugu Fødevarestyrelsip ullormi aalajangiineraniit sivisunerpaamik 

ullut 60-it qaangiutinnginneranni nassiussat nalinginnaasumik nassiunneqarsinnaassapput, 

eqqartuussivikkut ingerlariaqqittoqarsimanngippat. Ullunik 60-inik piffissaliussap 

qaangiunnerata kingorna nassiussat nassiuteqqineqarsimanngippata, piffissaliussap iluani 

suujunnaarsinneqassapput. 

Imm. 3. Nassiussat nassiuteqqinnissaasa tungaannut, imaluunniit itigartitsinermut 

tunngavilersuutip uppernarsineqarnissaata tungaanut, nassiussat Fødevarestyrelsimit 

tigummigallarneqassapput. 

§ 21. Aalisakkat nioqqutissiat uillullu uumasut il.il. nassiussat inuit uumasulluunnit 

peqqinnerannut aarlerianartorsiortitsisinnaappata, killeqarfimmi nakkutilliisut nassiussanik 

arsaarinnissapput. Piffissaliussap aalajangerneqartup iluani nassiusat 

suujunnaarsinneqarnissaat pillugu killeqarfimmi nakkutilliisut eqqussuisumut 

peqqusissapput, taamaattorli tak. imm. 5 aamma 7. 

Imm. 2. Nassiussat imm. 1-imi taaneqartut killeqarfimmi nakkutilliivik qimassimappassuk, 

nakkutilliinermut oqartussat nassiussat arsaarinnissutigissavaat. Nakkutilliinermut oqartussat 

nassiussat suujunnaarsinneqarnissaannik eqqussuisumut peqqusissapput, taamaattoq tak. 

imm. 7. Nassiussat ilai kingusinnerusumi tuniniaasut ilaannut apuussimappata, inuussutissat 

tunuarteqqulugit nakkutilliinermut oqartussat eqqussuisumut peqqusissapput, tamatumalu 

kingorna inuussutissat taakku nakkutilliinermut oqartussat arsaarinnissutigissavaat, 

suujunnaarsinneqarnissaannillu eqqussuisumut peqqussuteqarlutik. 

Imm. 3. Killeqarfimmi nakkutilliisut imaluunniit nakkutilliinermut oqartussat 

suujunnaarsitsinermut piumasaqaatit erseqqinnerusut aalajangersassavaat, uppernarsaatit 

eqqussuisumit saqqummiunneqartussat ilanngullugit aalajangersassallugit. 

Imm. 4. Suujunnaarsitsinerup killeqarfimmi nakkutillisunit imaluunniit nakkutilliinermut 

oqartussanit nakkutigineqarluni ingerlanissaa eqqussuisup qulakkiissavaa. 

Imm. 5. Inuit peqqissuunerat illersorniarlugu aalisakkanit nioqqutissanik uillunillu 

uumasunik il.il. nassiussat, inuit peqqissuunerannut ulorinartorsiortitsisinnaasutut 

nalilerneqartut, utertinneqarnissaat killeqarfimmi nakkutilliisut akuerisinnaavaat, tak. § 20, 

imaluunniit, tamanna ajornanngippat aalajangersimasumillu naliliisoqareerpat, piumasaqaatit 

erseqqinnerusumik aalajangersarneqarsimasut malillugit suliareqqinneqarnissaat 

akuerisinnaallugu. 

Imm. 6. Aalisakkanit nioqqutissianik uillunillu uumasunik il.il. arsaarinninnermut, 

tunuartitsinermut, utertitsinermut, suliareqqiinermut imaluunniit suujunnaarsitsinermut 

atatillugu aningaasartuutit eqqussuisup akilertussaavai. 

Imm. 7. Nassiussat akuutissat sinnikuinik akoqartut paasineqarpat, taakkununnga 

ilanngullugit nakorsaatit akuutissallu radioaktiviusut atorneqaqqusaanngitsut 



inerteqqutaasulluunniit, imaluunniit akuutissat pineqartut killissarititat qaangerlugit 

akoqartut, killeqarfimmi uumasut nakorsaata imaluunniit nakkutilliinermut oqartussat, imm. 

1 imaluunniit 2 apeqqutaatinnagit, § 19, imm. 2, nr. 1 imaluunniit 3 malillugu nassiussat 

utertinneqarnissaannik suujunnaarsinneqarnissaannilluunniit eqqussuisoq 

peqqussuteqarfigissavaat. 

§ 22. Aalisakkanit uillunillu uumasunik il.il. nassiussat aatsaat akigititat atuuttut malillugit 

uumasut nakorsaannit misissorneqarnerannut atatillugu aningaasartuutit eqqussuisumit 

akilerneqareerpata imaluunniit taakku akilernissaannut pisariaqartumik eqqussuisoq 

qularnaveeqquseereerpat, nunamit isumaqatigiissutip avataaniittumiit eqqunneqarsinnaapput 

imaluunniit utertinneqarsinnaallutik, imaluunniit toqqorsivimmut § 39-mut ilaasumut 

aqqusaartinneqarsinnaallutik, tassunga eqqunneqarsinnaallutik imaluunniit tassannga 

anninneqarsinnaallutik. 

Kapitali 4 

Nunani isumaqatigiissutip avataaniittuni pileqqaarfeqartunik aalisakkanit nioqqutissianik 

uillunillu uumasunik il.il. assigiiaartunik killilersugaanngitsumik tuniniagassanik 

eqqussuineq 

§ 23. Nunani isumaqatigiissutip avataaniittuni pileqqaarfeqartunik aalisakkanit 

nioqqutissianik uillunillu uumasunik il.il. killilersugaanngitsumik tuniniagassanik 

eqqussuineq ilanngussaq 4 malillugu pissaaq. 

§ 24. Aalisakkanit nioqqutissiat uillullu uumasut il.il. kapitalimi matumani pineqartut, 

pillugit, allamut usilersuunnissaat siunertaralugu umiarsualivimmut killeqarfimmi 

nakkutilliivimmik inuussutissanik taakkuninnga nakkutilliisinnaasunut akuerisaasumik 

pilersitsiviusimasumut umiarsuarmik tikisinneqartut, tikiffillu apuuffissatut killeqarfimmi 

nakkutilliiviunani, inuussutissat apuuffissami killeqarfimmi nakkutilliivimmut tikinnissaat 

uumasut nakorsaannit nakkutilliineq utaqqisariaqarpoq, tulliuttut piumasaqaatigalugit: 

1) umiarsualivimmi apuuffissami killeqarfimmi nakkutilliiveqarpat, inuussutissanik 

pineqartunik nakkutilliinissamut akuerineqarsimasumik, 

2) nassiussat eqqunneqarfimminni killeqarfimmi nakkutilliivimmiit allamut 

usilersuuteqqaarnagit imaatigut toqqaannartumik apuuffissami killeqarfimmi 

nakkutilliivimmut assartorneqarpata. 

Imm. 2. Imm. 1-imi piumasaqaatit eqqortinneqanngippata nassiussat killeqarfimmi 

nakkutilliisunit imaluunniit nakkutilliinermut oqartussanit arsaarinnissutaassapput, taakkualu 

eqqussuisoq peqqussavaat nassiussat utertinneqassasut imaluunniit suujunnaarsinneqassasut, 

tak. § 19, imm. 2, nr. 1 imaluunniit 3. 

Imm. 3. Nassiussanut akisussaasup killeqarfimmi iserfiusumi nakkutilliivimmi 

killeqarfimmi nakkutilliisut makkuninnga nalunaarfigissavai: 

1) nassiussat usingiarneqarnissaannut piffissaq ilimagisaq, 

2) nunami niueqatigisami apuuffissami killeqarfimmi nakkutilliisut, 

3) nassiussat apuuffimmi killeqarfimmi nakkutilliivimmut umiarsuarmut toqqaannartumik 

usilersuunneqanngippata, sumiinneri pillugit paasissutissat eqqorluinnartut, aamma 

4) apuuffissami killeqarfimmi nakkutilliivik ornitassaralugu umiarsuarmut nassiussat 

usilersuunnissaannut piffissaq ilimagisaq. 

Imm. 4. Nalunaaruteqarneq imm. 3-mi pineqartoq nassiussat eqqussivissami killeqarfimmi 

nakkutilliivimmut tikinnissaat sioqqullugu killeqarfimmi nakkutilliivimmut apuussimassaaq. 

Imm. 5. Nassiussanut akisussaasup eqqussivissami killeqarfimmi nakkutilliivimmut aamma 

siumoortumik nalunaarut nassiussavaa, tak. § 13, imm. 1-2.  



Imm. 6. Nassiussanik umiarsualivimmi toqqaannartumik allamut usilersuunneqartunik 

imaluunniit umiarsualiveqarfimmi sivisunerpaamik ulluni arfineq marlunni 

usingiagaasimareerlutik usilersuunneqartunik, killeqarfimmi nakkutilliisut nassiussat 

uppernarsaataat misissussavaat, inuit uumasulluunniit peqqinnerannut 

aarlerinartorsiortitsisoqarsinnaappat.  

Imm. 7. Nassiussat allamut usilersuunneqarnerminnut atatillugu piffissami imm. 6-imi 

taaneqartumit sivisunerusumi usingiarsimaneqarsimappata, killeqarfimmi nakkutulliisut 

nassiussat uppernarsaataannik misissuissapput. Inuit uumasulluunniit peqqinnerannut 

aarlerinartoqarsinnaappat, killeqarfimmi nakkutilliisut nassiussat taakku suunerinik 

misissuillutillu imaanik misissuissapput. 

Imm. 8. Nassiussat allamut usilersuunneqarnermut atatillugu ullunit 20-nit sivisunerusumik 

usingiagaasimappata, killeqarfimmi nakkutilliisut uumasut nakorsaattut nassiussanik tamanik 

misissuissapput. 

Kapitali 5 

Nunani isumaqatigiissutip avataaniittuni pileqqaarfeqartunik aalisakkanit nioqqutissianik 

uillunillu uumasunik il.il. assigiiaanngitsunik aqqusaarussineq toqqorsinerlu  

§ 25. Aalisakkat uillullu uumasut il.il. assigiiaanngitsut nunami niueqatigisami 

nittarsaassanngorlugit eqqunneqaqqusaanngillat. 

§ 26.  Aalisakkanik nioqqutissanik uillunillu uumasunik il.il. assigiiaanngitsunik 

nassiussanut akisussaasup qulakkiissavaa, nassiussat nunat niueqatigisat aqqusaarlugit 

nunamut allamut niueqatigisat avataniittumut imaluunniit nunamut niueqatigisat 

avataaniittumut tassunga ingerlanerminni taamaallaat aqqusaartinneqarssasut, imaappat: 

1) inuussutissat nunami isumaqatigiissutip avataaniittumi imaluunniit nunap 

isumaqatigiissutip avataaniittup ilaani, uumasut peqqissuunissaat eqqarsaatigalugu EU-

mit akuerineqarsimasumi pileqqaarfeqarpata tassanngaanniillu nassiunneqarpata, tak. 

ilanngussat 8-9. 

2) inuussutissat nunamut niueqatigisamut apuunnerminni, uppernarsaammik aqqusaarnermi 

toqqortarineqarneranniluunniit tamatigut atorneqartussatut EU-mit piumasarineqartumik 

ingiaqateqarpata, aamma 

3) killeqarfimmi nakkutilliivimmi inuussutissat uumasut nakorsaannit misissorneqarfianni 

killeqarfimmi nakkutilliisuniit siumoortumik akuersissummik pissarsiniartoqarsimappat. 

Imm. 2. Inuussutissat ullut 30 qaangiutsinnagit nunanit niueqatigisanit 

anninneqareersimanissaannik nassiussanut akisussaasup killeqarfimmi nakkutilliisunut 

allakkatigut nalunaaruteqarsimanissaa imm. 1 naapertorlugu 

akuersissuteqarfigineqarnissamut piumasaqaataavoq, aamma nunami isumaqatigiissutip 

avataaniittumi itigartitsisoqarpat nunami niueqatigisami tuniniagassanngorlugit 

utertinneqannginnissaat, kisianni nunamut isumaqatigiissutip avataaniittumut allanut 

utertinniarneqarnissaat piumasaqaataalluni.  

Imm. 3. Imm. 2 malillugu utertitsineq iluatsinngitsoorpat, nassiussallu taamaattumik 

nunamut isumaqatigiissutip avataaniittumut allamut utertinneqarnissaat siunertaralugu 

nunamut niueqatigisamut kingumut eqqunneqassappata, utertitsineq taanna ullut 60-it 

qaangiutinnginneranni pissaaq, taamaanngippat inuussutissat suujunnaarsinneqassapput. 

Imm. 4. Aalisakkanit nioqqutissiat uillullu uumasut il.il. assigiiaanngitsut imm. 3-mut 

ilaasut nassiussat, nunani niueqatigisani killeqarfinni nakkutilliivinni ilanngussaq 2-mi 

taaneqartuni, inuussutissanillu pineqartunik nakkutilliinissamut akuerisaasuni, kiisalu 

killeqarfimmi nakkutilliivimmi tassani killeqarfimmi nakkutilliisunit siumoortumik 

akuerineqareernikkut aatsaat eqqunneqarnissaat nassiussanut akisussaasup qulakkiissavaa. 



Inuussutissat nassiunneqarnissamik imaluunniit suujunnaarsinneqarnissamik tungaannut  

killeqarfimmi nakkutilliivimmi tigummigallarneqassapput, imaluunniit killeqarfimmi 

nakkutilliiviup suliaqarfiani containerimiitinneqarlutik killeqarfimmi nakkutilliisunit 

nakkutigineqassallutik. 

Imm. 5. Aalisakkanit nioqqutissiat uillullu uumasut il.il. imm. 1-imi pineartut, § 16 

apeqqutaatinnagu, killeqarfimmi nakkutilliivimmi uppernarsaataat suunerilu tamatigut 

misissorneqartassapput. Inuit uumasulluunniit peqqissusiannut aarlerinanartoqarsinnaappat, 

imaluunniit pissusissaanngitsumik pissuseqartoqarneranik pasitsaassisoqarpat, killeqarfimmi 

nakkutilliisut aamma inuussutissanik misissuissapput. 

Imm. 6. Nassiussanut akisussaasoq eqqussiffimmi killeqarfimmi nakkutilliisunut 

siumoortumik nalunaarummik nassiussissaaq, tak. § 13, imm. 1-2. Nassiussanut akisussaasup 

siumoortumik nalunaarummini allassavaa, inuussutissat killeqarfimmi nakkutilliivimmit 

sorlermit nunanit niueqatigisanit anninneqarsimanersut. 

Imm. 7. Nassiussanut akisussaasup qulakkiissavaa 

1. assartuinerup assartuummi taannaaginnartumi allamut usilersuinani pinissaa, 

ikioraavimmi imermit pitarneqarsinnaanngitsumi, suuneranik allassimasumi kiisalu 

naqissusigaasumi pinissaa, taamaalilluni assartuiffik ikioraavilluunniit ammarneqarpat 

naqissusiineq aserorneqassalluni, aamma 

2. inuussutissat killeqarfimmi nakkutilliisunit assartorneqarnissamut 

naqissuserneqareernerisa kingorna usingiarneqassanngillat, agguarneqassanatik 

passunneqassanatilluunniit. 

Imm. 8. Aalisakkanit nioqqutissiat uillullu uumasut il.il. imm. 1-imut ilaasut, taamaallaat 

killeqarfimmi nakkutilliivik inuussutissanik pineqartunik nakkutilliinissamut 

akuerineqarsimasoq aqqusaarlugu nunamit niueqatigisamit anninneqarnissaat nassiussanut 

akisussaasup qulakkiissavaa, tassani anninneqarnissaat sioqqullugu uppernarsaatit suunerilu 

misissorneqassallutik, taamaattoq tak. imm. 9. 

Imm. 9. Aalisakkanit nioqqutissiat uillullu uumasut il.il. assigiiaanngitsut 

suujunnaarsikkiartorlugit aamma anninneqarsinnaapput. Inuussutissat assigiiaanngitsut 

aatsaat nakkutilliinermut oqartussat allakkatigut akuersissuteqarnerisigut 

suujunnaarsikkiartorneqarnissaat nassiussanut akisussaasup qulakkiissavaa. 

Nakkutilliinermut oqartussat akuersissuteqarnisamut piumasaqaatinik 

aalajangersaasinnaapput. 

Imm. 10. Nakkutilliinermut oqartussat nakkutilliisoralugit suujunnaarsitsisoqassaaq. 

Imm. 11. Sujunnaarsitsinermut atatillugu aningaasartuutit eqqussuisup akiligassarai. 

Imm. 12. Aalisakkanit nioqqutissiat uillullu uumasut il.il. assigiiaanngitsut, nunamut 

isumaqatigiissutip avataaneersumut anninneqarnissaat siunertaralugu killeqarfimmi 

nakkutilliivimmut apuuttut, eqqussiffimmi killeqarfimmi nakkutilliivimmit 

atsiorneqarsimasumik CVED-imik kiisalu uppernarsaatinik piumasaqaataasunik 

assilisaanngitsunik ingiaqateqartinneqassapput. 

Imm. 13. Aalisakkanit nioqqutissiat uillullu uumasut il.il. tikinnissaat pillugu 

aqqusaartitsinermut akisussaasoq killeqarfimmi nakkutilliivimmut annissiviusussamut 

siumoortumik nalunaaruteqassaaq. Nassiussat killeqarfimmi nakkutilliivimmut 

annissiviusussamut tikinnissaat kingusinnerpaamik nalunaaquttap akunneri 48-t sioqqullugit 

nalunaarut killeqarfimmi nakkutilliivimmi tiguneqareersimassaaq. Nalunaaquttap akunneri 

48-it taakku Fødevarestyrelsip nalinginnaasumik ammasarfiata, ataasinngorneq 8.30-16.00-p 

aamma tallimanngorneq 8.30-15.00-0 iluani nalunaarutip nalunaarsukkalluunniit tiguneraniit 

naatsorsorneqassapput. 

§ 27. Aalisakkanit nioqqutissiat uillullu uumasut il.il. assigiiaanngitsut nassiussat, nunamut 

isumaqatiigiissutip avataaniittumut kingusinnerusukkut ataatsikkut anninneqarnissaat 



siunertaralugu,  nunamut isumaqatigiissutip avataaniittumut anninneqarnissaat sioqqullugu 

toqqorsivimmiitinneqartussat, tamarmiullutik akitsuutinik akiliiffiusanngitsumi quersuarmi, 

akitsuuserisut uninngatitsivianni imaluunniit umiarsuit taquassaannik niuertumi 

uninngatinneqarnisaat nassiussanut akisussaasup qulakkiissavaa, tak. imm. 2, imaappat. 

1) inuussutissat nunami isumaqatigissutip avataani imaluunniit nunap nunap 

isumaqatigiissutip avataaniittup immikkoortuani, uumasut peqqissuunissaat 

eqqarsaatigalugu EU-mit akuerineqartumi pinngorfeqarpata imaluunniit tassannga 

nassiussaallutik, tak. ilanngussaq 8-9. 

2) inuussutissat nunamut niueqatigisamut apuunnerminni, uppernarsaammik 

aqqusaartitsinermi toqqorsimatitsinermilu atorneqartussamik, qaqugukkulluunniit 

ingiaqataatinneqartussatut EU-mi piumasaqaasumik ingiaqateqartinneqassaapput, aamma 

3) killeqarfimmi nakkutilliivimmit inuussutissat uumasut nakorsaannut 

saqqummiunneqarfiannit toqqorsimatitsinissamut killeqarfimmilu nakkutilliivimmit 

ingerlateqqinnissaannut akuersissummik siumoortumik pissarsiniartoqarsimassaaq. 

Toqqorsinissamut akuersissummi piumasarineqarpoq nassiussanut akisussaasoq 

aalisakkanit nioqqutissiat uillullu uumasut il.il. pineqartut toqqorneqarnissaannut 

nakkutilliinermut oqartussat akerliunnginnerat pillugu uppernarsaammik killeqarfimmi 

nakkutilliisunut saqqummiussissasoq. 

Imm. 2. Aammattaaq inuussutissanut assigiiaanngitsunut, killeqarfimmi nakkutilliivimmiit 

umiarsuarnut nunat niueqatigisat avataanni nunat tamalaat angallaffiiniittunut umiarsuarmi 

inuttat nerisassaattut toqqaannartumik assartorneqartunut imm. 1 atuuppoq. 

Imm. 3. Aalisakkanut nioqqutissianut uillunullu uumasunut il.il. imm. 1-mut ilaasunut, 

nunanit niueqatigisanit Kalaallit Nunaannut toqqorsimaneqartussanngorlugit 

tikisinneqartunut, killeqarfimmi nakkutilliivimmi, tak. ilanngussaq 2, toqqorsivimmut 

inuussutissat toqqorsimaneqarfigisassaannut qaninnerpaatut inissisimasumit killeqarfimmi 

nakkutilliisunit akuersissut imm. 1-imi taaneqartoq piniarneqassaaq.  

Imm. 4. Aalisakkanit nioqqutissiat uillullu uumasut il.il. imm. 1-imut ilaasut, § 16 

apeqqutaatinnagu, taamaallaat killeqarfimmi nakkutilliivimmi uumasut nakorsaannut 

saqqummiunneqarfigisaminni allagartanik suunerinillu misissuiffigineqassapput. Inuit 

uumasulluunniit peqqissusaannut aarlerinartoqarsinnaassappata, killeqarfimmi nakkutilliisut 

aamma inuussutissanik misissuissapput. 

Imm. 5. Nassiussanut akisussaasoq siumoortumik nalunaarummik, tak. § 13, imm. 1-2, 

eqqussiffigisami killeqarfimmi nakkutilliisunut nassiussissaaq. 

Imm. 6. Toqqorsinermut akisussaasoq aalisakkanit nioqqutissiat uillullu uumasut il.il. 

assigiiaanngitsut tikinnissaat pillugu nakkutilliinermut oqartussanut allakkatigut 

nalunaarummik nassiussissaaq. Nassiussat nunamut niueqatigisamut tikinnissaat 

kingusinnerpaamik 48 tiiminik sioqqullugu nalunaarut nakkutilliinermut oqartussanit 

tiguneqarsimassaaq. Nalunaaquttap akunneri 48-it taakku Fødevarestyrelsip 

nalinginnaasumik ammasarfiata iluani nalunaarutip nalunaarsukkalluunniit tiguneraniit 

naatsorsorneqassapput. 

Imm. 7. Aalisakkanut nioqqutissianut uillunullu uumasunut il.il. assigiiaanngitsunut, 

toqqorsivimmiit assartorneqartussanut, imaluunniit killeqarfimmi nakkutilliivimmiit 

umiarsuarnut nunat niueqatigisat avataani nunat tamalaat angallaffiiniittunut umiarsuarmi 

inuttat nerisassaattut toqqaannartumik assartorneqartussanut nassiussanut akisussaasup 

qulakkiissavaa assartuineq toqqortaqarnerlu piumasaqaatinik ukuninnga naammassinnissasut: 

1) Assartuineq assartuummi taannaaginnartumi allamut usilersuinani pissaaq, ikioraavimmi 

imermit pitarneqarsinnaanngitsumi, suuneranik allassimasumi kiisalu naqissusigaasumi 

pissalluni, taamaalilluni assartuiffik ikioraavilluunniit ammarneqarpat naqissusiineq 

aserorneqassalluni. 



2) Nassiussat uppernarsaatinik piumasaqaataasunik assilisaanngitsunik, imaluunniit 

immikkoortiterneqarsimappata nassiussat ilaanut ataasiakkaanut taassuma assilineranik 

ingiaqateqartinneqassapput. 

3) Nassiussat toqqorsivimmut aatsaat eqqunneqarsinnaapput nakkutilliinermut oqartussat 

inuussutissat allagartaannik suunerinillu tamanna sioqqullugu misissuisimappata. Inuit 

uumasulluunniit peqqissusaannut aarlerinarsinnaappata, killeqarfimmi nakkutilliisut 

inuussutissianik aamma misissuissapput. 

4) Nassiussat toqqorsivittut ininut allanut atorneqanngitsunut inissinneqassapput, tak. § 40, 

imm. 2. 

5) Nassiussat toqqortarinissaannut namminermut nassiussallu poortuutaat peernagit 

nassiussanut annikinnerusukkuutaanut aguaannissaannut pisariaqartut saniatigut 

nassiussat allatigut passunneqassanngillat. 

Imm. 8. Aalisakkanit nioqqutissiat uillullu uumasut il.il. imm.1-mut ilaasut 

toqqortarineqartut immikkoortui tamarmik, nassiussat toqqorsivimmukaanneranni CVED-

mik ingiaqatigisinneqartuni  erseqqissumik atuaruminartumillu nalunaaqutsersimanissaat 

toqqorsivimmut akitsuutinik akiliiffiusanngitsumiittumut, akitsuuseriviup toqqorsimavianut 

imaluunniit umiarsuarmi taquassanik niuertumi toqqorsinermut akisussaasup qulakkiissavaa, 

taamaalilluni nassiussani immikkoortut tamarmik ajornanngitsumik 

paasineqarsinnaassammata. 

Imm. 9. Nassiussat toqqorsivimmit anninneqartinnagit, nassiussanut akisussaasup 

siumoortumik nalunaarut, tak. § 13, imm. 1-2, nakkutilliinermut oqatussanut nassiutissavaa. 

Imm. 10. Aalisakkat nioqqutissiat uillullu uumasut il.il. imm. 1-mut ilaasut 

toqqortaatigineqarnerminni nassiussanut marlunnut amerlanerusunulluunniit 

agguarneqarpata, nassiussat anninneqannginneranni nassiussanut akisussaasup nassiussat 

immikkoortuinut ataasiakkaanut tamanut siumoortumik nalunaarut, tak. § 13, imm. 1-2, 

nakkutilliinermut oqartussanut nassiutissavaa, CVED-nik allattuinissaq siunertaralugu, 

taakkunani aallaqqaammut CVED-usoq innersuussutigineqassalluni. Nassiussat nunanit 

niueqatigisanit anninneqassappata, nassiussanut akisussaasup siumoortumik nalunaarummi 

allassavaa killeqarfimmi nakkutilliivimmit sorlermiit tunisassiat nunat niueqatigisat 

qimassaneraat. 

§ 28. Aalisakkanut nioqqutissianut uillunullu uumasunut il.il. assigiiaanngitsunut, 

toqqorsivimmi akitsuutinik akiliiffiusanngitsumiittumi imaluunniit akitsuuserisut 

toqqorsimavianni toqqorsimasunut, nassiussanut akisussaasup, imm. 12 apeqqutaatillugu 

qulakiissavaa, nassiussat taamaallaat umiarsuarmi taquassanik niuertumut nuunneqarnissaat 

imaluunnit nunamut isumaqatigiissutip avataaniittumut anninneqarnissaat siunertaralugu 

nassiussat anninneqassasut. Annissineq taamaallaat pisinnaavoq siumoortumik uumasut 

nakorsaannit misissuisoqareerneratigut, tak. imm. 10. Umiarsuarmi taquassanik niuertumut 

nuussineq akitsuuserinermi maleruagassat malillugit T1-imik nassiussinermi suleriaaseq 

tunngavigalugu ingerlanneqassaaq. 

Imm. 2. Aalisakkanut nioqqutissianut uillunullu uumasunut il.il. assigiiaanngitsunut, 

umiarsuup taquassaanik niuertumi toqqorneqarnissaat siunertaralugu toqqorsivimmit 

akitsuutinik akiliiffiusanngitsumiittumit imaluunniit akitsuuserisut toqqorsimaviannit 

anninneqartussanut, nassiussanut akisussaasup qulakkiissavaa nakkutilliinermut oqartussat 

siumoortumik akuersissuteqareernerisigut aatsaat anninneqassasut. Nassiussanut akisussaasoq 

nakkutilliinermut oqartussanut uppernarsaammik saqqummiussissaaq, tassani 

takuneqarsinnaassalluni aalisakkanit nioqqutissiat uillullu uumasut il.il. pineqartut 

uninngasuutigineqarnissaannut umiarsuarmi taquassanik niuertup sumiiffigisaani oqartussat 

piginnaatitaasut  akerliisimanngitsut. 



Imm. 3. Aalisakkanut nioqqutissianut uillunullu uumasunut il.il. assigiiaanngitsut, nunanit 

niueqatigisanit anninneqarnissaat siunertaralugu toqqorsivimmit akitsuutinik 

akiliiffiusanngitsumiittumit imaluunniit akitsuuserisut toqqorsiviannit anninneqartussanut 

nassiussanut akisussaasup qulakkiissavaa, nakkutilliinermut oqartussat siumoortumik 

akuersissuteqareernerisigut aatsaat anninneqassasut. 

Imm. 4. Imm. 3 malillugu akuersinissamut piumasarineqarpoq nassiussanik piginnittoq 

nakkutilliinermut oqartussanut allakkatigut nalunaaruteqarsimassasoq nassiussat ullut 30-it 

qaangiutsinnagit nuna niueqatigisaq qimassagaat, kiisalu nunamit isumaqatigiissutip 

avataaniittumit itigartinneqassagaluarpata nunami niueqatigisami tuniniagassanngorlugit 

utertinneqassanngitsut, kisiannili nunamut isumaqatigiissutit avataaniittumut allamut 

utertinniarneqassasut. 

Imm. 5. Imm. 4 malillugu utertitsineq iluatsinngitsoorpat, tamannalu pissutigalugu 

nassiussat nunamut isumatigissutip avataaniittumut allamut utertinneqarnissaat siunertaralugu 

nunanut niueqatigisanut eqqunneqartussanngorlutik, tak. imm. 6, taamatut utertitsineq ullut 

60-it qaangiutsinnagit pissaaq, taamaanngippat tunisassiat suujunnaarsinneqassapput. 

Imm. 6. Inuussutissat assigiissaanngitsut nassiussat imm. 4-mut ilaasut, killeqarfinni 

nakkutilliiviit ilanngussaq 2-mi pineqartut ilaanni, inuussutissanik pineqartunik 

nakkutilliinissamut akuerisaasuni, taamaallaallu killeqarfimmi nakkutilliivinni pineqartuni 

killeqarfimmi uumasut nakorsaata siumoortumik akuersissuteqareerneratigut taamaallaat 

eqqunneqarsinnaanerat nassiussanut akisussaasup qulakkiissavaa. Inuussutissat 

utertinneqarnissaasa suujunnaarsinneqarsinnissaasaluunniit tungaannut, uumasut 

nakorsaannit nakkutigineqarlutik killeqarfimmi nakkutilliivimmi imaluunniit 

containerimiitillugit killeqarfimmi nakkutilliiviup nunaminertaaniittumi containerimiitillugit 

tigummigallarneqassapput. 

Imm. 7. Aalisakkanit nioqqutissiat uillullu uumasut il.il. assigiiaanngitsut nassiussat, 

umiarsualivinnit killeqarfimmi nakkutilliivinnik, inuussutissanik pineqartunik 

nakkutilliinissamut akuerisaasunik pilersitsiviusimasunit anninneqarnissaat nassiussanut 

akisussaasup qulakkiissavaa, anninneqannginnerminni tassani uppernarsaataat suunerilu 

misissorneqassallutik.  

Imm. 8. Inuussutissanut nassiussanut akisussaasoq inuussutissanik misissorneqartussanik 

tikittoqalernera pillugu killeqarfimmi nakkutilliivimmut allakkatigut nalunaaruteqassaaq. 

Nalunaarut nassiussat nunamut niueqatigisamut tikinnissaat kingusinnerpaamik 48 tiiminik 

sioqqullugu nakkutilliinermut oqartussanit tiguneqareersimassaaq. Nalunaaquttap akunneri 

48-it taakku Fødevarestyrelsip nalinginnaasumik ammasarfiata iluani nalunaarutip 

nalunaarsukkalluunniit tiguneraniit naatsorsorneqassapput. 

Imm. 9. Inuussutissat assigiiaanngitsut umiarsuarni taquassanik niuertumit 

anninneqartussat, aatsaat umiarsuarni nunat niueqatigisat avataanni nunat tamalaat 

angallaffianniittuni inunnik nerisitsinissaq siunertaralugu anninneqarsinnaammata 

nassiussanut akisussaaput imm. 12 apeqqutaatillugu qulakkiissavaa, pisariaqarpat 

umiarsualivimmi umiarsuup taquassarsiniarfigisaani umiarsuarni taquassanik niuertup 

toqqorsiviani immikkut ittumik akuerisaasumi utaqqiisaasumik uninngatinneqareerlutik. 

Nassiussat aatsaat uumasut nakorsaannit misissorneqareerlutik anninneqarnissaat 

nassiussanut akisussaasup qulakkiissavaa, tak. imm. 10. 

Imm. 10. Inuussutissat nassiussat assigiiaanngitsut, toqqorsivimmit akitsuutinik 

akiliiffiusanngitsumiittumit, akitsuuserisut uninngatitsiviannit imaluunniit umiarsuarnut 

taquassanik niuertumit anninneqartussat, aatsaat nakkutilliinermut oqartussat 

uppernarsaatinik suunerinillu misissuereernerisigut anninneqarsinnaanerat nassiussanut 

akisussaasup qulakkiissavaa. Inuit uumasulluunniit peqqissusaannut 

aarlerinartoqarsinnaanera imaluunniit pissusissamisuunngitsoqarnera pasitsaanneqarpat, 

nakkutilliinermut oqartussat inuussutissanik aamma misissuissapput. 



Imm. 11. Nassiussanut akisussaasup makku qulakkiissavai, 

1)  imm. 1 aamma 9 malillugit annissinerup assartuummut allamut usilersuussinani 

imaluunniit ikioraavimmi imermit pitarneqarsinnaanngitsumiititsilluni, suuneranik 

ilisimaneqartumi naqissuserneqarsimasumilu pinissaa, taamaalilluni assartuiffik 

ikioraavilluunniit pineqartoq ammarneqarpat naqissut aserorneqassalluni, aamma 

2)  inuussutissat uppernarsaatinik piumasaqaataasunik assilisaanngitsunik, imaluunniit 

nassiussat agguarneqarsimappata immikkoortui tamarmik ataasiakkaat uppernarsaatit 

pineqartut assilineqarnerannik uppernarsagaasumik ingiaqateqartinnissaat.  

Imm. 12. Aalisakkat nioqqutissiat uillullu uumasut il.il. assigiiaanngitsut aamma 

suujunnaarsikkiartorlugit anninneqarsinnaapput. Nakkutilliinermut oqartussanit allakkatigut 

akuersissuteqareernerisigut inuussutissat assigiiaanngitsut aatsaat 

suujunnaarsikkiartorsinnaanerat nassiussanut akisussaasup qulakkiissavaa. Akuersinermut 

piumasaqaatinik killeqarfimmi nakkutilliisut aalajangersaasinnaapput. 

Imm. 13. Suujunnaarsitsineq nakkutilliinermut oqartussanit nakkutigineqarluni pissaaq. 

Imm. 14. Suujunnaarsitsinermut atatillugu aningaasartuutit eqqussuisup akiligassarai. 

§ 29. Aalisakkanit nioqqutissiat uillullu uumasut il.il. assigiiaanngitsut qaqugukkulluunniit 

CVED-mik ingiaqateqartinneqarnissaat nassiussanut akisussaasup qulakkiissavaa, taamaattoq 

tak. imm. 2. CVED-mi immersuiffik 42 akitsuuserinermut uppernarsaammut 

innersuussissaaq. 

Imm. 2. Aalisakkanit nioqqutissiat uillullu uumasut il.il. assigiiaanngitsut, umiarsuarni 

taquassanik niuertumiit anninneqartut, nunat niueqatigisat avataanni nunat tamalaat 

angallaffianni umiarsuani inunnik nerisitsinissamut atuinissaq taamaallaat siunertaralugu 

anninneqartut, taqualersornissamut uppernarsaammik, anninneqarneranni nakkutilliinermut 

oqartussanit suliarineqartumik ingiaqateqartinneqarnissaat nassiussanut akisussaasup 

qulakkiissavaa, tak. ilusiliussaq ilanngussaq 5-mi takutinneqartoq. Inuussutissat taquassanut 

toqqorsivimmut akuerisaasumut kingorna utaqqiisaasumik toqqorneqaraluarpataluunniit, 

tamanna aamma atuutissaaq, tak. § 28, imm. 9. 

Imm. 3. Aalisakkanit nioqqutissiat uillullu uumasut il.il. assigiiaanngitsut, nunat 

niueqatigisat avataanni nunat tamalaat angallaffianni umiarsuarni inunnik nerisitsinissamut 

atuinissaq taamaallaat siunertaralugu killeqarfimmi nakkutilliivimmiit umiarsuarmut 

toqqaannartumik assartorneqartut, CVED-mik kiisalu taqualersornissamut uppernarsaammik 

ingiaqateqartinneqarnissaat nassiussanut akisussaasup qulakkiissavaa. Uppernarsaatit taakku 

marluk killeqarfimmi nakkutilliisunit suliarineqassapput. 

Imm. 4. Aalisakkanit nioqqutissiat uillullu uumasut il.il. assigiiaanngitsut nassiussat 

umiarsuarmut tunniunneqarneranni umiarsuup naalagaata taassumaluunniit sinniisaata 

taqualersornermut uppernarsaat nassiussanut ingiaqataatinneqartoq allagartaq ullulerlugulu 

atsiussavaa, tak. imm. 2 aamma 3, allagartarlu atsiorneqarsimasoq oqartussanut allagartamik 

atsiorsimasunut utertillugu.  

Imm. 5. Umiarsuup naalagaata atsiornissaa tak. imm. 4, pisariaqassanngilaq. uppernarsaat 

umiarsualvimmi taqualersorfiusumi oqartussanut piginnaatitaasumut sinniisumit 

atsiorneqareersimappat. 

§ 30. Assartuutit poortuutillu aalisakkanik uillunillu uumasunik il.il. kapitalimi maani 

pineqartunik assartuinermut imaluunniit toqqorsinermut atorneqarsimasut, inuussutissanik 

assartuinermut toqqorsinermulluunniit kingumut atorneqarnissaat sioqqullugu sukumiisumik 

eqqiarneqarlutillu tunillannartuiarneqarnissaat assartuutinut ikioraavinnullu akisussaasup 

qulakkiissavaa. 



Kapitali 6 

Umiarsuit allanut usilersuussinissaq siunertaralugu Kalaallit Nunaannut tulattut atorlugit 

nunamit isumaqatigiissutip avataaniittumit nunamut allamut isumaqatigiissutip 

avataaniittumut aalisakkanit nioqqutissianik uillunillu uumasunik il.il. assartuineq  

§ 31. Umiarsuit aalisakkanik uillunillu uumasunik il.il. nunamiit isumaqatigiissutip 

avataaniittumiit nunamut isumaqatigiissutip avataaniittumut assartuisut, taamaallaat allamut 

usilersuussinissaq siunertaralugu Kalaallit Nunaannut tulassinnaapput, imaappat: 

1) umiarsualiveqarfimmi tulaffigisami killeqarfimmi nakkutilliivimmik, inuussutissanik 

pineqartunik nakkutilliinissamut akuerineqarsimasumik pilersitsisoqarsimappat, 

2) inuussutissat nunami isumaqatigiissutip avataaniittumi imaluunniit nunap 

isumaqatigiissutip avataaniittup ilaani uumasut peqqissuunissaat eqqarsaatigalugu EU-

mit akuerineqarsimasumi pileqqaarfeqarpata, tak. ilanngussaq 8-9, aamma 

3) inuussutissat nunamut niueqatigisamut tikinneranni, uppernarsaammik EU-mit 

qaqugukkulluunniit pigineqaqqusaasumik, aqqusaarnermi toqqorsinermilu 

atorneqartussamik ingiaqateqartinneqarpata. 

Imm. 2. Imm. 1-imi piumasaqaatit naammassineqarsimanngippata, nassiussat killeqarfimmi 

nakkutilliisunit imaluunniit nakkutilliinermut oqartussanit arsaarinnissutigineqassapput, 

eqqussuisorlu piumaffigalugu nassiussat utertinneqassasut imaluunnit 

suujunnaarsinneqassasut, tak. § 19, imm. 2. nr. 1 imaluunniit nr. 2. 

Imm. 3. Assartuinermut akisussaasup, nassiussat siumoortumik nalunaarutiginerisa 

saniatigut, tak. § 13, imm. 1-2, killeqarfimmi nakkutilliivimmi killeqarfimmi nakkutilliisoq 

makku pillugit nalunaarfigissavaa: 

1) nassiussat usingiarneqarnissaannut piffissaq naatsorsuutigisaq, 

2) nuna isumaqatigiissutip avataaniittoq apuuffissaq, 

3) nassiussat umiarsuarmut nunamut isumaqatigiissutip avataaniittumut 

apuuffissamukartumut toqqaannartumik usilersuunneqanngippata, sumiinneri pillugit 

erseqqissumik paasissutissat, aamma 

4) nassiussat umiarsuarmut nunamik isumaqatigiissutip avataaniittumik ornitassaqartumut 

usilersuunnissaannut piffissaq naatsorsuutigisaq. 

Imm. 4. Nalunaarut imm. 3-mi pineqartoq nassiussat killeqarfimmi nakkutilliivimmut 

apuunnissaat kingusinnerpaamik 48 tiiminik sioqqullugu killeqarfimmi nakkutilliisunit 

tigusimaneqareersimassaaq. Nalunaaquttap akunneri 48-it taakku Fødevarestyrelsip 

nalinginnaasumik ammasarfiata iluani nalunaarutip nalunaarsukkalluunniit tiguneraniit 

naatsorsorneqassapput. 

Imm. 5. Inuit uumasulluunniit peqqissusaannut aarlerinartoqarsinnaassappat, nassiussanik 

toqqaannartumik allamut usilersuunneqartunik imaluunniit sivisunerpaamik ulluni arfineq 

marlunni umiarsualiveqarfimmi usingiagaasimasunik, killeqarfimmi nakkutilliisut 

misissuissapput. 

Imm. 6. Usilersuusseqqinnermut atatillugu nassiussat piffissamit imm. 5-imi taaneqartumit 

sivisunerusumi niuneqarsimappata, killeqarfimmi nakkutilliisut uppernarsaatinik 

misissuissapput. Inuit uumasuulluunniit peqqissusaannut aarlerinartoqarsinnaappat, 

killeqarfimmi nakkutilliisut nassiussat taakku suunerinik misissuillutillu imaanik 

misissuissapput.  

Imm. 7. Nassiussat usilersuusseqqinnermut atatillugu ullut 20-t sinnerlugit 

niuneqarsimappata, killeqarfimmi nakkutilliisut uumasut nakorsaat tamakkiisumik 

misissuissapput.  

Imm. 8. Kapitalimi matumani aalisakkanit nioqqutissiat uillullu uumasut il.il. 

assigiiaanngitsut nunap niueqatigisap avataani nunat tamalaat angallaffianni umiarsuarni inuit 

nerisassaannik annissinissaq siunertaralugu nunamit isumaqatigiissutip avataaniittumit 



eqqussorneqartut pineqanngillat. Inuussutissat taamatut ittut § 28-mi aalajangersakkanut 

ilaatinneqarput. 

Kapitali 7 

Utertitsineq 

§ 32. Nassiussanut nunamit isumaqatigiissutip avataaniittumiit Kalaallit Nunaannut 

utertinneqartussanut akisussaasoq, aatsaat killeqarfimmi nakkutilliisunit akuersissummik 

pissarsereeruni nassiussanik killeqarfimmi nakkutilliivimmut ingerlassisinnaavoq. 

Ilusiliussaq ilanngussaq 6-imi takutinneqartutut ittoq atorlugu qinnuteqaateqartoqassaaq. 

Immersugassap immersorneqareersup killeqarfimmi nakkutilliivimmi inuussutissat 

utertinneqarfigisassaattut kissaatigineqartumi killeqarfimmi nakkutilliisunut 

nassiunneqarnissaa nassiussanut akisussaasup isumagissavaa. 

Imm. 2. Imm. 1 malillugu akuersissutit makku tunuliaqutaralugit tunniunneqassapput: 

1) nunani inuussutissat assartorneqarfigisimasaanni imaluunniit 

toqqorsimaneqarfigisimasaanni uumasut peqqissutsikkut atugaat pillugit naliliineq,  

2) avammut niuernissamut uppernarsaat, tassaasinnaasoq: 

a) avammut niuernissamut uppernarsaat assilisaanngitsoq, inuussutissat Kalaallit 

Nunaannit anninneranni inuussutissanut aallaqqaammulli ingiaqataatinneqartoq, 

b) nunami isumaqatigiissutip avataaniittumi oqartussat uppernarsaammik tamatuminnga 

assilisaat, imaluunniit 

c) inuussutissalerinermut immikkoortortap tamatuminnga assilisaa uppernarsagaasoq, 

3) tunisassiat toqqortarineqarneranni assartorneqarnerannilu piumasaqaatit 

eqqortinneqarsimanerannik nunami isumaqatigiissutip avataaniittumi oqartussat 

nalunaarutaat, tassani erseqqissarneqarsimalluni aalisakkanit nioqqutissiat uillullu 

uumasut il.il. itigartinneqartut passunneqarsimannginnerat nalunaarummi 

erseqqissarneqarsimassalluni, taamaattoq tak. imm. 3, 

4) nassiussat oqartussanit itigartinneqarsimappata: itigartitsinermut tunngavilersuut, aamma 

5) containerit parnaarutaat naqissusigaanngitsut atorneqarpata: imarisaasa 

passunneqarsimannginneri usingiarneqarsimannginneriluunniit pillugit utertitsilluni 

assartuisup suliffeqarfianiit uppernarsaat. 

Imm. 3. Assartukkat angerlamut assartuunneranni imai passunneqarsimatinnagit 

usingiarneqarsimatinnagilluunniit, imm. 2, nr. 3 aamma 4 atuutinngillat. 

Imm. 4. Akuersissuteqarnissamut piumasaqaatinik Fødevarestyrelsi aalajangersaasinnaavoq, 

nunat isumaqatigiissutit avataaniittut ilaannit aalajangersimasunit nassiussat nassiunnissaat 

sioqqullugu poortuutaasa qaavisigut tunillannartuiaasoqarsimaneranik uppernarsaammik 

nassiussanut akisussaasup saqqummiussinissaa ilanngullugu, aamma tunillannartuiaatip 

aalisakkani tunisassiani uillunilu uumasuni il.il. uumasut nappaataannik sakkortuunik 

kinguneqarsinnaasunik tunillaasinnaajunnaartitsisinnaasutut akuerineqarsimanissaa 

ilanngullugu. 

§ 33. Aalisakkanut nioqqutissianut uillunullu uumasunut il.il., § 32 malillugu uumasut 

nakorsaannit misissorneqartussanngorlugit ingerlateqqissinnaanerannik killeqarfimmi 

nakkutilliisunit akuerineqarsimasunut, nassiussanut akisussaasup siumoortumik nalunaarut, 

tak. § 13, imm.1-2, eqqussiffiusumi akitsuuserivimmi killeqaffimmi nakkutilliivimmut 

nassiutissavaa. 

Imm. 2. Nassiussat eqqortumik siumut nalunaarutigineqarsimasut tikiffissaq 

naatsorsuutigineqartoq sioqqullugu tikiunneqarpata, umiarsuaq nassiussanik usisoq 

talittarfimmut ingerlaannaq talissinnaavoq, CVED-li malillugu umiarsuup tikiffissaatut 

naatsorsuutigineqartoq sioqqullugu usingiarneqarsinnaanani. Nassiussat containerinut 



ikillugit eqqunneqarsimappata, containerit usingiarneqarsinnaapput, umiarsualiveqarfimmilu 

ungalusami uninngatinneqassallutik. Piffissaq CVED malillugu tikiffiusussatut 

naatsorsuutigisat sioqqullugit containerit ammarneqassanngillat. 

§ 34. Utertitsinissamut akuersissuteqarsinnaassanersoq uumasut nakorsaannit misissuineq 

tunuliaqutaralugu killeqarfimmi nakkutilliisut aalajangissavaat. 

Imm. 2. Aalisakkanit tunisassiat uillullu uumasut il.il. toqqorsimasuutiginissaannut 

nakkutilliinermut oqartussat akerliunnginnerat pillugu uppernarsaammik nassiussanut 

akisussaasup killeqarfimmi nakkutilliisunut saqqummiussinissaa akuersissuteqarnissamut 

piumasaqaataavoq. 

Imm. 3. Akuersissummut piumasaqaatinik erseqqinnerusunik killeqarfimmi nakkutilliisut 

aalajangersaassapput, inuussutissat allamut usilersuunnagit imaluunniit poortuummi 

sitsiaattumi, suuneranik ilisimaneqartumi naqissuserneqarsimasumilu assartorneqarnissaat 

ilanngullugit, taamaalilluni assartuutigineqartoq imaluunniit puujusoq ammarneqarpat, 

naqissut aserorneqassalluni. Nassiussanut akisussaasoq suliffeqarfimmi apuuffissami 

nioqqutissanik utertinneqartunik immikkut misissuissasoq aamma nioqqutissat utertinneqartut 

misissorneqarsimanerat pillugu nalunaarusiamik nakkutilliinermut oqartussanut 

nassiussissasoq, nakkutilliinermut oqartussat piumasaqaatigisinnaavaat. Nakkutilliinermut 

oqartussat tamatumunnga akuersinerminnik nalunaaruteqareerpata, aalisakkanit nioqqutissiat 

uillullu uumasut il.il. utertinneqartut aatsaat atorneqarsinnaapput imaluunniit 

tunniunneqarsinnaallutik. 

§ 35. Kalaallit Nunaat aqqusaarlugu nunamut niueqatigisamut allanut utertitsinernut §§ 32-

34 aamma atuupput. Uppernarsaat, tak. § 34, imm. 2, nunami niueqatigisami nassiussat 

utertinneqarfigisassaanni oqartussatut piginnaatitaasunit piniarneqassaaq.  

Imm. 2. Nassiussanut akisussaasup suliniuteqarneratigut nunami tigusisussami oqartussat 

piginnaatinneqartut utertitsinermut akuersinerminnik killeqarfimmi nakkutilliissunut 

nalunaaruteqarsimanissaat Kalaallit Nunaat aqqusaarlugu nunamut niueqatigisamut allanut 

utertitsinermut akuersissuteqarnissamut piumasaqaataavoq. 

Imm. 3. Aalisakkat nioqqutissiat uillullu uumasunut il.il. nassiussat aatsaat 

nakkutilliinermut oqartussat siumoortumik akuersereernerisigut nunamit niueqatigisat 

avataaniittumit nuna niueqatigisaq alla aqqusaarlugu Kalaallit Nunaannut 

utertinneqarsinnaanerat nassiussanut akisussaasup qulakkiissavaa. 

Imm. 4. Imm. 3 malillugu akuersissusoqarnissaanut qinnuteqaat iluseq ilanngussaq 6-mi 

takutinneqartoq atorlugu pissaaq. Nassiussat killeqarfimmi nakkutilliivik sorleq atorlugu 

utertikkusunneqarnerat pillugu paasissutissat qinnuteqaammut ilanngunneqassapput. 

Immersugassap immersorneqarsimasup killeqarfimmi nakkutilliivimmi nassiussat 

utertinneqarfissaattut kissaatigineqartumi killeqarfimmi nakkutilliisunut nassiunneqarnissaa 

nassiussanut akisussaasup isumagissuaa. 

§ 36. Aalisakkanit nioqqutissiat uillullu uumasunut il.il. nassiussat oqartussanit 

itigartinneqarsimappata, nassiussat nassiussanut akisussaasup nunamit niueqatigisamit allamit 

Kalaallit Nunaannut aatsaat utertissinnaavai nakkutilliinermut oqartussat siumoortumik 

akuersissuteqareerpata. 

Imm. 2. Aalisakkanit nioqqutissiat uillullu uumasut il.il. Imm. 1-imi pineqartut 

utertinnissaannut qinnuteqaat iluseq ilanngussaq 6-mi takutinneqartoq atorlugu pissaaq. 

Immersugassap immersorneqarsimasup nakkutilliinermut oqartussanut nassiunneqarnissaa 

nassiussanut akisussaasup isumagissavaa. 

Imm. 3. Inuussutissat utertinneqarsinnaanerannut nakkutilliinermut oqartussat akuersinertik 

nalunaarutigippassuk, nassiussanut akisussaasup nassiussat nakkutilliinermut oqartussanut 



siumoortumik nalunaarutigissavai. Siumoortumik nalunaarut imatut nassiunneqassaaq,  

utertitsinissaq kingusinnerpaamik 48 tiimit sioqqullugit nakkutilliinermut oqartussanit 

tiguneqareersimassalluni. Nalunaaquttap akunneri taakku 48-it nalunaarutip 

nalunaarsukkalluunniit tiguneraniit Fødevarestyrelsip nalinginnaasumik ammasarfiata iluani 

naatsorsorneqassapput. 

Imm. 4. Inuussutissat utertinneqartut suliffeqarfimmi tigusisumi misissorneqarsimanerat 

pillugu nalunaarusiamik nakkutilliinermut oqartussanut nassiussisoqarnissaa nassiussanut 

akisussaasup qulakkiissavaa. 

Imm. 5. Aalisakkanit nioqqutissiat uillullu uumasut il.il. nassiussat imm. 1-imi pineqartut 

nakkutilliinermut oqartussanit akuersisoqarsimatinnagu nassiussanut akisussaasumit 

atorneqassanngillat imaluunniit tunniunneqassanatik. 

Imm. 6. Aalisakkanit nioqqutissianik uillunillu uumasunik il.il. nassiussanik niuernikkut 

itigartinneqartunik, nunamit niueqatigisanit Kalaallit Nunaannut utertitsineq, suliffeqarfiit 

inuussutissalerisut pillugit Kalaallit Nunaanni nalunaarummi (suliffeqarfiit inuussutissalerisut 

pillugit nalunaarut) maleruagassat malillugit ingerlanneqassaaq.  

Kapitali 8 

Nioqqutissanit misiligutit il.il. 

§ 37. Aalisakkanit nioqqutissianik uillunillu uumasunik il.il., nunani niueqatigisani allani 

pileqqaarfeqartunik, nioqqutissanit misiligutinik misissueqqissaarnissaq siunertaralugu 

eqqussineq, ilanngullugit maskinanik misiliinissamut atorneqartussanik, takutitassatut 

atorneqartussanik, ilanngullugit saqqummersitsinerni imaluunniit Kalaallit Nunaanni 

konsuuleqarfinni ussigasssanik eqqussineq, eqqussisoq eqqussuisutut 

nalunaarsugaanngikkaluartoq, inuussutissallu suuneri ilisarnaasigaanngikkaluartut, inuit 

uumasulluunniit peqqissusiannut aarlerinartoqarsinnaaneranik pasitsaassaqarnerup 

imaluunniit paasisaqarnerup malitsigisaanik killilersuisoqanngippat, 

akuersissutitaqanngitsumik annertussusiinillu killilersugaanngitsumik pisinnaavoq, tak. 

inuussutissanik uumasunit pisunik immikkut killilersuiffigineqartunik eqqussuineq pillugu 

Kalaallit Nunaannut nalunaarut, (killilersuineq pillugu nalunaarut). 

 

§ 38. Aalisakkanit nioqqutissianik uillunillu uumasunik il.il. misissueqqissaarnissaq 

siunertaralugu nioqqutissanit misiligutissanik nunani niueqatigisat avataaniittunit eqqussineq, 

ilanngullugit maskinanik misiliinissamut atorneqartussanik, takutitsinerni imaluunniit 

Kalaallit Nunaanni konsuleqarfinni ussigassatut atorneqartussanik eqqussineq taamaallaat 

pisinnaavoq nakkutilliinermut oqartussat siumoortumik akuersissuteqareerpata. Tigusisoq 

eqqussuisutut nalunaarsugaanngikkaluartoq, inuussutissallu suuneri 

ilisarnaasigaanngikkaluartut, akuersissut tunniunneqarsinnaavoq, tak. imm. 2. 

Imm. 2. Akuersissummut piumasarineqarpoq nioqqutissanik misiligutissanut akisussaasup 

nioqqutissanit misiligutissaq pineqartoq uppernarsarsinnaappagu 

1) nunami isumaqatigiissutip avataani imaluunniit nunami isumaqatigiissutip avataaniittup 

ilaani uumasut peqqissuunissaat eqqarsaatigalugu EU-mit akuerineqarsimasumi 

pileqqaarfeqartoq, tak. ilanngussat 8-9, imaluunniit 

2) ikioraavimmi silaannaarlugu matuneqartumi minnerpaamik 3,00-mik F0—mik 

naleqartumi kissartumik suliarineqarsimappat (qillertuusarmiu).  

Imm. 3. Nunamit isumaqatigiissutip avataaniittumiit nioqqutissanit misiligutissat uumasut 

nakorsaannit misissugassanngorlugit tiguneqarsinnaapput. 

Imm. 4. Nioqqutissanik misiligutissanik nunami niueqatigisami allami pileqqaarfeqartumik 

nunamit isumaqatigiissutip avataaniittumiit eqqussinissamut akuersissuteqarnissamut, 



nioqqutissap misiligutissap pileqqaarfia ilanngulugulu nioqqutissatut misiligutissap 

pineqartup uumasut peqqissuunissaat eqqarsaatigalugu, nunamit isumaqatigiissutip 

avataaniittumiit EU-mit akuerineqarsimasumit eqqunneqarnera nassiussanut akisussaasup 

uppernarsassavaa piumasaqaataavoq, tak. ilanngussat 8-9.  

Imm. 5. Nioqqutissanut misiligutissanut nunanit isumaqatigiissutip avataaneersunut imm. 1 

malillugu akuersissut tunniunneqarneq ajorpoq, inuit uumasulluunniit peqqissusiannut 

aarlerinartoqarsinnaaneranik pasitsaassaqarnerup imaluunniit paasisaqarnerup malitsigisaanik 

killilersuisoqartillugu, tak. killilersuineq pillugu nalunaarut. 

Imm. 6. Imm. 1 aamma 5 malillugit makku piumasaqaasiullugit akuersissuteqartoqartarpoq: 

1) nioqqutissaq misiligutissaq, akuersissummi allanneqartutut apuuffissaanut 

toqqaannartumik ingerlanneqassaaq, taamaallaallu siunertamut allanneqartumut 

atorneqassalluni aamma tuniniarneqassanngilaq imaluunniit tunniunneqassanani, 

taamaattoq saqqummersitsinerni takutitsinermut atatillugu imaluunniit Kalaallit 

Nunaanni konsuleqarfinni ussigassanik agguaassinerit akuerisapput, tak. imm. 9. 

2) poortuutissiat nioqqutissanillu misiligutissat ilai, misissueqqissaarnermi atorneqanngitsut, 

utertinneqassapput imaluunniit § 19, imm. 2, nr. 1 imaluunniit nr. 3 malillugu 

suujunnaarsinneqassallutik, aamma 

3) atortut nioqqutissanut misiligutissanut taakkulu eqqaaniittunut attuussimasimasut 

saleqqissaarneqassapput tunillannartuiarneqarlutillu. 

Imm. 7. Nunami isumaqatigiissutip avataani imaluunniit nunami isumaqatigiissutip 

avataaniittup ilaani uumasut peqqissuunissaat eqqarsaatigalugu EU-mit 

akuerineqarsimanngitsumi pileqqaarfeqartunik nioqqutissanut misiligutissanik 

eqqussinissamut akuersissuteqarnissamut apeqqutaassaaq nunami isumaqatigiissutip 

avataaniittumi pineqartumi uumasut peqqissuunerisa qanoq ittuuneranik Fødevarestyrelsip 

naliliinera. 

Imm. 8. Imm. 1-6 aamma nioqqutissanut misiligutissanut, nunamit niueqatigisamit allamiit 

eqqunneqartunut, imm. 1-imi pineqartunut atuupput.  

Imm. 9. Nioqqutissat misiligutissat ussigassatut agguaanneqartut, tak. imm. 6, nr. 1, 

Kalaallit Nunaanni eqqiluisaarnissamut maleruagassanik attuumassuteqartunik 

eqqortitsissapput. 

Kapitali 9 

Akitsuutinik akiliiffiusanngitsumi quersuarnik aamma umiarsuarni taquassanik niuertunik 

kiisalu akitsuuseriviit quersuinik il.il. aalisakkanit nioqqutissiat uillullu uumasut il.il. 

assigiiaanngitsut uninngatinneqarallarfissaannik uumasut nakorsaasa toqqaanerat  

§ 39. Suliffeqarfinnik piginnittut aalisakkanit nioqqutissianik uillunillu uumasunik il.il. 

assigiiaanngitsunik akitsuutinik akiliiffiusanngitsumi quersuarmi, akitsuuserisut 

uninngatitsivianni, umiarsuarni taquassanik niuertumi imaluunniit taquassanik 

uninngatitsivittut immikkut akuerisaasuni uninngatitsiniarlutik suliffeqarfimmut ininik 

attartorniartut qulakkiissavaat, init taakku pineqartut Fødevarestyrelsimit uumasut 

nakorsaannit sioqqullugu toqqarneqarsimanissaat. Uumasut nakorsaannit toqqaaneq 

taamaallaat inuussutissanut suliffeqarfiup akitsuuserinermut akuersissutaanut 

ilaasunuinnarnut tunngasuuvoq. 

Imm. 2. Imm. 1 malillugu toqqaasoqarnissaanik qinnuteqaat immersukkakkut 

nakkutilliinermut oqartussanut nassiunneqassaaq, tak. ilusiliussaq ilanngussaq 7-mi 

takutinneqartoq. Noqqaanermut ingiaqataatinneqassaaq Namminersorlutik Oqartussani 

Aningaasaqarnermut Naalakkersuisoqarfimmi Akileraartarnermut Aqutsisoqarfimmiit 

akuersissutip assilinera. 



Imm. 3. Sulisut uumasut nakorsaattut misissuinermik isumaginnittut inimik naammattumik 

angissuseqartumik atugassaqartinneranut uppernarsaat noqqaassummut ilanngunneqasaaq. 

Imm. 4. Inip imm. 3-mi pineqartup sulisunit uumasut nakorsaattut misissuisunit taamaallaat 

atugassaanerat, inillu minnerpaamik makkuninnga atortoqarnissaa suliffeqarfiup piginnittuata 

qulakkiissavaa: 

1) oqarasuaat 

2)  faxi 

3) qarasaasiaq TRACES-imik nalunaarutinik tigusinissamut nassiussinissamullu 

atorneqartussaq, aamma 

4) allaffimmi atortut naleqquttut allat.   

Imm. 5. Akitsuutinik akiliiffiusanngitsumi, umiarsuarni taquassanik niuertuni kiisalu 

akitsuuseriviit quersui il.il., illutaasigut annertuumik allannguisoqarpat, kingumut 

toqqaasoqaqqinnissaa, tak. imm. 1, suliffeqarfimmik piginnittup qulakkiissavaa. 

 

§ 40. Akitsuutinik akiliiffiusanngitsuni quersuit, akitsuuserisut quersui kiisalu umiarsuarni 

taquassanik niuertut quersui, aalisakkanit nioqqutissianik uillunillu uumasuinik il.il. 

assigiiaanngitsunik toqqorsivissatut Fødevarestyrelsemit toqqarneqartut, inuussutissanut 

assigiiaanngitsunut immikkut atugassanngortitanik peqarnissaat suliffeqarfimmik, tak. § 39, 

imm. 1, piginnittup qulakkiissavaa. 

Imm. 2. Suliffeqarfimmik, § 39, imm. 1 malillugu toqqarneqartumik piginnittut aalisakkanit 

nioqqutissiat uillullu uumasut il.il. quersuarmut eqqunneqartut quersuarmillu anninneqartut 

ullut tamaasa nalunaarsortassavaat. Nalunaarsukkat ukiuni ikinnerpaamik tallimani 

quersuarmi uninngasuutigineqartussaq, paasissutissanik minnerpaamik makkuninnga 

imaqassaaq: 

1) aalisakkanit nioqqutissiat uillullu uumasut il.il. quersuarmut eqqunneqartut pillugit: 

a) ulloq inuussutissat quersuarmut eqqunneqarfiat, 

b) inuussutissat suuneri, 

c) inuussutissat kiilunngorlugit/literinngorlugit annertussusaat, 

d) nuna pileqqaarfiat, 

e) killeqarfimmi nakkutilliivik eqqussiffiusoq, aamma 

f) CVED-p inuussutissanut quersuarmut ingiaqataatinneqartup normua 

2) aalisakkat nioqqutissiat uillullu uumasut il.il. quersuarmit anninneqartut pillugit: 

a) ulloq inuussutissat quersuarmit anninneqarnerfiat, 

b) inuussutissat suuneri, 

c) inuussutissat kiilunngorlugit/literinngorlugit annertussusaat, aamma 

d) CVED-p imaluunniit taqualersornissamut akuersissutip inuussutissat quersuarmit 

anninneqarnerini ingiaqataatinneqartup normua 

3) aalisakkanit nioqqutissiat uillullu uumasut il.il. nunamut isumaqatigiissutip 

avataaniittumut anninneqarnissaat siunertaralugu quersuarmit anninneqartut 

eqqarsaatigalugit, nunami isumaqatigiissutip avataaniittumi apuuffissap aqqa 

killeqarfimmi nakkutilliivik annissiffiusoq ilanngunneqassapput 

4) umiarsuarni taquassanik niuertumut nuunneqarnissaat siunertaralugu aalisakkanit 

nioqqutissiat uillullu uumasut il.il. quersuarmit anninneqartut eqqarsaatigalugit, normu 

toqqammavigisassaq kiisalu umiarsuarni taquassanik niuertup aqqa najugaalu 

ilanngunneqassapput 

5) umiarsuarni, nunap niueqatigisap avataani nunat tamalaat angallaaffiini angalasuni inuit 

nerisaqartinnissaat siunertaralugu aalisakkat nioqqutissiat uillullu uumasut il.il. 

quersuarmit anninneqartut eqqarsaatigalugit, umiarsuup apuuffissap aqqa 

ilanngunneqassaaq 



6) suujunnaarsinneqarnissaat siunertaralugu aalisakkanit nioqqutissiat uillullu uumasut il.il. 

quersuarmit anninneqartut eqqarsaatigalugit, suujunnaarsitsiviup imaluunniit ikuallaaviup 

aqqa najugaalu. 

Imm. 3. Suliffeqarfiup § 39, imm. 1 malillugu toqqarneqartup piginnittui nikippata, 

suliffeqarfimmilli ingerlatsineq piginnaatitsisummi akuersissummiluunniit normu 

allanngortinnagu ingerlatiinnarneqarluni,  imm. 1 malillugu pisussaaffik, piginnittut 

nikinnerat apeqqutaatinnagu, ingerlaannassaaq. 

§ 41. Akitsuutinik akiliiffiusanngitsumi quersuarnik, akitsuuserisut quersuinik, umiarsuarni 

taquassanik niuertarfinnik imaluunniit taquassanut quersuarnik immikkut ittumik 

akuerisaasumik toqqaasimaneq Fødevarestyrelsimit allanngortinneqarsinnaavoq imaluunniit 

utertinneqarsinnaalluni, piumasaqaatit kapitalimi maani taaneqartut quersuup imaluunniit 

quersuarmik piginnittup eqqortinngippagit. 

Kapitali 10 

Naqissusiineq 

§ 42. Oqartussanit piginnaatinneqartunit allaanerusut allat pisortatigoortumik 

naqissusiinermik ammaanissaat inerteqqutaavoq. 

Imm. 2. Nassiussanut, uumasunut nakorsaannit misissorneqareerlutik nunanut 

niueqatigisanut ingerlateqqinneqartunut, ilanngullugit umiarsuarni nunat niueqatigisat 

avataanni nunat tamalaat angallaffiini angalasuni inuit nerisassaqartinnissaannut 

ingerlateqqinneqartunut imm. 1 atuutinngilaq. 

 

Kapitali 11 

Immikkut akuersinissamut aalajangersakkat 
 

§ 44. Aalajangersakkanit makkunannga Fødevarestyrelsi immikkut ittumik 

akuersissuteqarsinnaavoq: 

1) § 9, imm. 1, taamaalilluni nassiussat uumasut nappaataannik 

napparsimalersitsisinnaasunik nassaarfigineri pissutigalugu piffissaliussatut 

aalajangerneqartoq qaangiutsinnagu suujunnaarsinneqaqqusaasut, suliffeqarfimmi 

piginnaatitaasumi kissartumik suliarineqarnissaat akuerineqarsinnaalluni, taamatut 

iliornikkut tunisassiami napparsimalersitsisinnaasut susinnaajunnaarsinneqassammata 

2) § 21, imm. 1, taamaalilluni nassiussat uumasut nappaataannik 

napparsimalersitsisinnaasunik nassaarfigineri pissutigalugu piffissaliussatut 

aalajangerneqartoq qaangiutsinnagu suujunnarsinneqaqqusaasut, suliffeqarfimmi 

piginnaatitaasumi suliarineqarnissaat akuerineqarsinnaalluni, taamaalilluni tunisassiami 

napparsimalersitsisinnaasut susinnaajunnaarsinneqassammata 

3) § 37, taamaalilluni nioqqutissanit misiligutissaq misissugassanngorlugu 

eqqunneqarnissaa akuerineqarsinnaalluni, nioqqutissanit misiligutissap nunami 

niueqatigisami killilersuiffigineqartumi pileqqaarfeqarnera apeqqutaatinnagu, tak. 

killilersuineq pillugu nalunaarut. 

4) § 38, imm. 5, taamaalilluni nioqqutissanit misiligutissaq misissugassanngorlugu 

eqqunneqarnissaa akuerineqarsinnaalluni, nioqqutissanit misiligutissap nunami 

niueqatigisat avataaniittumi killilersuiffigineqartumi pileqqaarfeqarnera 

apeqqutaatinnagu, tak. killilersuineq pillugu nalunaarut. 



§ 44. Aalajangersakkanit makkunannga nakkutilliinermut oqartussat immikkut ittumik 

akuersissuteqarsinnaapput: 

1) § 8, imm. 3, taamaalilluni nassiussat piffissaliussatut aalajangersarneqartoq 

qaangiutsinnagu utertinneqaqqusaasut imaluunniit suujunnaarseqqusaasut, 

suliffeqarfimmi piginnaatitaasumi kissartumik suliarineqarnissaat akuerineqarsinnaalluni, 

taamatut iliornikkut nassiussat aalajangersakkanik atuuttunik 

naammassinnittunngussammata  

2) § 28, imm. 11,  taamaalilluni aalisakkanit nioqqutissiat uillullu uumasut il.il. 

assigiiaanngitsut umiarsuarni taquassanik niuertumit anninneqartut, uku atorlugit 

assartorneqartariaqaratik: 

a) assartuutit sitsiaatsut, inuussutissat sitsertoornissamut qulakkeerlugit poortoriikkat 

kisimik pineqarpata, imaluunniit 

b) assartuutit naqissusigaasut, aalisakkanit nioqqutissiat uillullu uumasut il.il. 

assigiiaanngitsut  umiarsuarni taquassanik niuertumit anninneqartigatik pallinut 

pisortatigoortumik naqissuserneqarpata, umiarsuarmullu apuunnerini pallinut aatsaat 

aserorneqarpat. 

§ 45. Aalajangersakkanit makkunannga killeqarfimmi uumasut nakorsaat immikkut ittumik 

akuersissuteqarsinnaavoq:  

1) § 15, paasissutissat elektronik atorlugu killeqarfimmi nakkutilliisunit 

pissarsiarineqarsinnaappata, umiarsuit qaqugukkut killeqarfimmi nakkutilliivinnut 

tikinnissaannik naatsorsuutigisat allattorsimaffiannik umiarsualiviit 

nassitsisariaqassanatik. 

2) § 19, imm. 2 taamaalilluni nassiussat piffissaliussatut aalajangersarneqartoq 

qaangiutsinnagu utertinneqaqqusaasut imaluunniit suujunnaarseqqusaasut, 

suliffeqarfimmi piginnaatitaasumi kissartumik suliarineqarnissaat akuerineqarsinnaalluni, 

taamatut iliornikkut nassiussat aalajangersakkanik atuuttunik 

naammassinnittunngussammata 

3) § 32, imm. 2, nr. 3, taamaalilluni toqqorsivik nassiussat uninngatitaaffiat, nunami 

isumaqatigiissutip avataaniittumi oqartussanit piginnaatitaasunit akuerisaasimanera 

taakkunanngalu nakkutigineqarnera pillugu nunami isumaqatigiissutip avataaniittumi 

oqartussanit piginnaatitaasunit nalinginnaasumik nalunaarummik nalunaarut 

taarserneqarsinnaasunngorlugu. 

Kapitali 12 

Pineqaatissiinermut atuutilersitsinermullu aalajangersakkat il.il. 

§ 46. Inatsisit allat malillugit pisuutitaalluni annertunerusumik pineqaatissiisoqanngippat 

makkuninnga unioqqutitsisoq akiliisitaasinnaavoq  

1) §§ 3-6-mik, § 8, imm. 6, oqaaseqatigiinnik siullernik, imaluunniit imm. 8-mik, § 9, imm. 

6-mik, § 10-imik, § 11, imm. 1-imik, § 12, imm. 1-imik, imm. 2-mi oqaaseqatigiinnik 

siullernik, imaluunniit oqaaseqatigiit pingajuannik imaluunniit imm. 3-mik, § 13, imm.1 

oqaaseqatigiit 1-3, imaluunniit imm. 2-4-mik, § 14-16-mik, § 17, imm. 1-4-mik, § 19, 

imm. 6, imm. 7 imaluunniit imm. 9-mik, § 21, imm. 4-mik, § 22-mik, § 23-mik, § 24, 

imm. 3-5-mik, § 25-mik, § 26 imm. 1, imm. 3, imm. 4-mi oqaaseqatigiinnik siullernik, 

imm. 6-8, imm. 9, oqaaseqatigiit aappaannik, imm. 10, imm 12, imaluunniit imm. 13, 

oqaaseqatigiinnik siullernik aappaannilluunniit, § 27, imm. 1, imm. 2, imm.5, imm. 6 

oqaaseqatigiinnik siullernik imaluunniit oqaaseqatigiit aappaannik, imm. 7-10-imik, § 28, 

imm. 1-3, imm. 5, imm. 6, oqaaseqatigiinnik siullernik, imm 7, imm. 8, oqaaseqatigiinnik 

siullernik imaluunniit oqaaseqatigiit aappaannik, imaluunniit oqaaseqatigiit siulliannit 



aappaannilluunniit, imm. 9, imm. 10, oqaaseqatigiinnik siullernik, imm. 11, imm. 12, 

oqaaseqatigiit aappaannik imaluunniit imm. 13-imik,  § 29, imm 1-2, imm. 3, 

oqaaseqatigiinnik siullernik, imaluunniit imm. 4, § 30-mik, § 31. imm. 3 imaluunniit 

imm. 4, oqaaseqatigiinnik siullernik, § 32, imm. 1-imik, § 33 -imik, § 34, imm 3, 

oqaaseqatigiit pingajuannik, § 35-mik, § 36, imm. 1-2. imm. 3 oqaaseqatigiit siulliannik 

imaluunniit aappaannik, imaluunniit imm. 4-5-imik, § 37-mik, § 38, imm. 1 

oqaaseqatigiit siulliannik, imaluunniit imm. 8-9-mik, § 39, imm. 1 oqaaseqatigiit 

siulliannik imaluunniit imm. 2-5-imik, § 40-mik, imaluunniit § 42, imm. 1-imik 

unioqqutitisisoq, 

2) § 8, imm. 1, oqaaseqatigiit aappaat, imm. 3 imaluunniit imm. 4, oqaaseqatigiit aappaat, § 

9, imm. 2-3, § 11, imm. 2, § 16, § 19, imm. 2, imm. 3, oqaaseqatigiit siulliit imaluunniit 

oqaaseqatigiit pingajuat, imaluunniit imm. 4, oqaaseqatigiit aappaat, § 20, imm. 2. 

oqaaseqatigiit siulliit, § 21, imm. 1, oqaaseqatigiit aappaat, imm. 2, oqaaseqatigiit 

aappaat imaluunniit oqaaseqatigiit pingajuat, imaluunniit imm. 7, § 24, imm. 2, 

imaluunniit § 31, imm. 2 malillugu aalajangiinernik peqqussutinilluunniit 

malinninngitsoq, imaluunniit 

3) § 8, imm. 5, § 9, imm. 6, § 19, imm. 5, § 21, imm. 3, imaluunniit imm. 5, § 26, imm. 9, 

oqaaseqatigiit pingajuat, § 28, imm. 12, oqaaseqatigiit pingajuat, § 32, imm. 4, § 34, 

imm. 3, oqaaseqatigiit siulliit imaluunniit oqaaseqatigiit aappaat, imaluunniit § 38, imm. 

2, imaluunniit imm. 6 malillugu piumasaqaatinik aalajangersarneqartunik saneqqutsisoq. 

Imm. 2. Ingerlatseqatigiiffiit il.il. (inatsisitigut akisussaasut) imm. 1 malillugu 

akiliisitaasinnaapput. 

§ 47. Nalunaarut ulloq 25. april 2014-mi atuutilersinneqarpoq. 
 

 

Fødevarestyrelsen, ulloq 15. april 2014 

 

ESBEN EGEDE RASMUSSEN 

 

/ Jan Thiele 
 


